
ᐊᐅᒡ ᒍᓯ 2018 v1.2 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

1.0 ᑐᑭᓯᑎᑦᓯᒍᑏᑦ 

ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᓯᓚᕐᔪᐊᓕᒫᒥ ᓯᕗᓪᓕᐹᑦᓯᐊᖑᑦᓱᑎᒃ ᐃᓂᓪᓚᖓᑦᓯᐊᓱᑎᒃ ᓄᓇᒥ ᐃᕐᖃᓇᕐᑐᓂᓪᓗ ᓴᐳᒻᒥᒐᓱᐊᕐᓂᒥᒃ 

ᐱᓇᓱᐊᕐᑕᖃᕐᐳᑦ. ᑖᒃᑯᐊ ᑎᓕᔭᐅᓯᒪᒍᑎᖃᕐᑐᑦ ᓴᐳᒻᒥᓂᕐᒥᒃ ᕿᒥᕐᕈᔭᐅᑎᑦᓯᖃᑦᑕᓂᕐᒥᓗ ᐅᓪᓗᒥ ᓯᕗᓂᕐᒥᓗ ᐃᓅᓛᕐᑐᓄᑦ. 

ᓯᕗᓂᕐᒧᑦ ᑐᕌᕐᓱᓂ, ᐊᑐᓂᑦ ᒥᕐᖑᐃᓯᕐᕕᖁᑎᖏᑦ ᐊᐅᓚᑕᐅᒍᑎᖃᕐᓱᑎᒃ, ᑕᕆᐅᒦᑦᑐᓗ, ᐃᕐᖃᓇᕐᑐᖁᑏᓪᓗ ᐃᓃᑦ ᐊᐅᓚᑕᐅᔪᑦ 

ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ ᐱᓇᓱᐊᖃᑎᐅᔪᑦ ᓯᕗᓂᕐᒧᑦ ᑕᐅᑐᑦᑕᖓᓄᑦ ᓴᐳᒻᒥᔭᐅᒍᑎᖃᕐᓱᑎᒃ: 

“ᑲᓇᑕᐅᑉ ᓄᓇᖁᑎᖏᑦ ᐃᕐᖃᕐᓇᕐᑐᑕᓖᓪᓗ ᐃᓃᑦ ᕿᒻᒪᖁᑎᑦᓴᐅᓂᐊᕐᑐᑦ, ᐆᒻᒪᑎᓂᒃ ᐃᓱᒪᓂᓪᓗ ᐱᑐᖃᑎᒌᑎᑦᓯᓗᑎᒃ ᓲᖑᓂᕐᓴᒧᑦ, 

ᐃᑎᓂᕐᓴᒧᑦ ᑐᑭᓯᒪᓂᕐᒥᒃ ᑲᓇᑕᐅᑉ ᓱᓇᖕᖑᕈᑎᓪᓚᕆᖏᓐᓂᒃ.” 

ᑲᓇᑕᒥ ᒥᕐᖑᐃᓯᕐᕕᓕᕆᓂᐅᑉ ᐱᖁᔭᖏᑦ ᑲᓇᑕᒥᓪᓗ ᒥᕐᖑᐃᓯᕐᕕᓕᕆᓂᕐᒥᒃ ᐱᓇᓱᐊᕐᑐᑦ ᐱᖁᔭᖏᑦ ᑲᓇᑕᐅᑉ 

ᒥᕐᖑᐃᓯᕐᕕᓕᕆᔨᖏᑦᑕ ᐊᑐᕆᐊᖃᓲᖏᑦ ᐊᒥᕐᖑᐃᓯᕐᕕᓂᒃ ᐊᐅᓚᑦᓯᒍᑎᐅᓂᐊᕐᑐᓂᒃ ᐸᕐᓇᓯᒪᒍᑎᓕᐅᓕᑐᐊᕋᒥᒃ ᐊᑐᓂᑦ 

ᒥᕐᖑᐃᓯᕐᕕᐅᔪᓄᑦ. ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ– ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓᑕ ᐊᐅᓚᑕᐅᒍᑎᑦᓴᖏᑦ, 

ᐊᖏᕐᑕᐅᓯᒪᓕᑐᐊᕐᐸᑕ ᒥᓂᔅᑕᒧᑦ ᐅᖃᕐᕕᒪᕆᒻᒥᓗ ᕿᒥᕐᕈᔭᐅᓯᒪᓗᑎᒃ, ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᑲᓇᑕᒥᐅᓄᑦ 

ᑭᐅᒍᓐᓇᓯᐊᖁᓪᓗᒋᑦ, ᐊᐅᓚᑦᓯᔨᐅᓂᐊᕐᑐᑦ ᖃᓄᐃᓘᕐᓂᐊᒪᖔᑕ ᐸᕐᓇᓯᒪᔭᒥᓂᒃ ᐃᑲᔪᕈᑎᒋᓗᒍ ᐱᓇᓱᐊᖃᑎᒌᑦᑐᑦ 

ᑎᓕᔭᐅᓯᒪᒍᑎᖏᓐᓂᒃ. 

ᑖᒃᑯᐊ ᐊᐅᓚᑦᓯᓂᕐᒧᑦ ᐸᕐᓇᓯᒪᒍᑏᑦ, ᐁᑉᐱᐅᑎᒋᓕᕐᑕᖓ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ ᑕᐅᕐᑎᒋᔭᐅᔪᖅ  

2010-ᒥ ᐸᐅᓚᑦᓯᒍᑎᐅᓚᐅᔪᓄᑦ. ᑖᒃᑯᐊ ᐸᕐᓇᓯᒪᒍᑏᑦ ᐱᓇᓱᐊᖃᑎᒌᒍᑎᐅᓯᒪᔪᑦ ᐃᓄᓐᓄᑦ ᓄᓇᕕᒻᒥᐅᓄᑦ (ᑯᐯᒻᒥ) 

ᓄᓇᑦᓯᐊᕗᒻᒥᐅᓄᓪᓗ ᐃᓄᓐᓄᑦ (ᓛᐸᑐᐊᒥ) ᑐᑭᓯᓇᑦᓯᐊᑐᓂᒃ ᐃᓂᓪᓓᓱᑎᒃ, ᐊᐅᓚᑦᓯᒍᑎᐅᓂᐊᕐᑐᓂᒃ 

ᐃᖏᕐᕋᑎᑦᓯᒍᑎᐅᓂᐊᕐᑐᓂᓪᓗ ᑐᑭᓯᓇᑦᓯᐊᑐᓂᒃ ᑐᕌᒐᓕᐅᕐᓱᑎᒃ, ᐱᓇᓱᐊᖃᑎᒌᒍᑎᐅᓂᐊᕐᑐᓂᓪᓗ ᐱᔭᕆᔭᐅᓂᐊᕐᑐᓂᓪᓗ. ᑖᓐᓇ 

ᐸᕐᓇᓯᒪᒍᑎ ᐃᓗᓕᖃᕐᑐᖅ ᓯᕗᓂᖓᒍᑦ ᐱᒍᓐᓇᓯᔭᐅᓚᐅᔪᓂᒃ ᑐᕌᒐᐅᓚᐅᔪᓂᓪᓗ ᐊᐅᓚᑦᓯᓂᕐᒧᑦ, ᐊᕐᕌᒍᓂ ᖁᓕᓂ ᐊᓂᒍᕐᑐᓂ 

ᐱᔭᕆᔭᐅᖃᑦᑕᓚᐅᕐᑐᓄᑦ ᐅᐃᒍᒋᔭᐅᑦᓱᓂ. ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᐊᕐᕌᒍᑕᒫᑦ ᑐᓴᕐᑎᓯᖃᑦᑕᓛᕐᑐᑦ ᖃᓄᐃᓘᓕᕐᒪᖔᒻᒥᒃ 

ᑐᕌᒐᒥᓂᓪᓗ ᐱᒍᓐᓇᓯᐊᕐᒪᖔᒻᒥᒃ ᐊᕐᕌᒍᐃᓪᓗ ᖁᓕᑕᒫᑦ ᓯᕗᓂᖓᒍᓪᓘᓃᑦ ᐸᕐᓇᓯᒪᐅᑎᐅᔪᓂᒃ ᕿᒥᕐᕈᖃᑦᑕᓛᕐᓱᑎᒃ 

ᑌᒣᒋᐊᖃᑐᐊᕈᑎᒃ. 

ᑖᒃᑯᐊ ᐸᕐᓇᓯᒪᒍᑏᑦ ᐃᓱᓕᒍᑎᐅᖕᖏᑐᑦ. ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᐊᐅᓚᑦᓯᔨᐅᖃᑎᒌᑦᑐᓗ ᑲᑎᖕᖓᔨᖏᑦ 

ᐅᖄᖄᑎᒌᖏᓐᓇᖃᑦᑕᓂᐊᕐᑐᑦ ᐸᕐᓇᑕᐅᓯᒪᔪᑦ ᐊᐅᓚᑦᓯᒍᑎᑦᓭᑦ ᐊᑐᓕᕐᑎᑕᐅᓂᖏᓐᓄᑦ ᐊᑐᕐᓂᖃᑦᓯᐊᖁᓪᓗᒋᑦ 

ᐱᕙᓪᓕᒍᑎᐅᑦᓯᐊᓗᑎᓪᓗ. ᑖᒃᑯᐊ ᐸᕐᓇᓯᒪᒍᑏᑦ ᓯᕗᒧᐊᒍᑎᐅᓚᖓᔪᑦ ᐱᓇᓱᐊᖃᑎᒌᓐᓂᐅᔪᓄᑦ ᐊᐅᓚᑕᐅᓂᖓᓄᑦ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐊᕐᕌᒍᓂ ᙯᔪᓂ. 

2.0 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᑕ ᐊᑑᑎᖃᕐᓂᖓ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᓴᕐᕿᑎᑕᐅᓚᐅᕐᓯᒪᕗᖅ ᓴᐳᒻᒥᒍᑎᐅᓂᐊᕐᓗᓂ ᓛᐸᑐᐊᑉ ᑕᕐᕋᖓᓃᑦᑐᓂᒃ ᖃᕐᖃᓂᒃ, 39-ᓄᑦ 

ᑕᒫᓂ ᓄᓇᖃᕐᑐᓂ ᐃᓚᒋᔭᐅᒻᒪᑕ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ ᐅᓇᑕᒡᒑᑕᐅᓯᒪᑦᓱᑎᒃ ᐸᕐᓇᓯᒪᒍᑎᓕᐊᖑᔪᓂ, ᐅᓪᓗᒥ 

ᐃᓅᔪᓄᑦ ᓯᕗᓂᕐᒥᓗ ᐃᓅᓛᕐᑐᓄᑦ ᑕᑯᔭᐅᖃᑦᑕᖁᑦᓱᒋᑦ ᐊᓕᐊᒋᔭᐅᓗᑎᓪᓗ. ᑖᓐᓇ ᒥᕐᖑᐃᓯᕐᕕᖑᕐᑎᑕᐅᓚᐅᔪᒻᒥᔪᖅ ᐃᓄᐃᑦ 

ᑌᒪᖕᖓᓕᒫᖅ ᓴᐳᒻᒥᒍᒪᒻᒪᐅᒃ ᓯᕗᓪᓕᖏᑦᑕ ᓄᓇᒋᒻᒪᐅᒃ. ᒥᕐᖑᐃᓯᕐᕕᖑᕐᑎᑕᐅᓂᖓᓄᑦ ᐱᓇᓱᐊᕐᑕᐅᓚᕆᑦᓯᒪᔪᑦ ᓲᓲᒋᔭᐅᑦᓯᐊᓗᓂ 

ᐱᓇᓱᐊᖃᑎᒌᑦᓯᐊᓂᕐᒥᓗ ᐱᑕᖃᖁᑦᓱᒋᑦ ᐃᓄᐃᑦ ᐱᓇᓱᐊᖃᑎᐅᔪᓪᓗ, ᓇᓗᓀᑦᓯᐊᓗᒍᓗ ᐃᓄᐃᑦ ᑕᒪᑐᒧᖓ ᓄᓇᒧᑦ 

ᐱᑐᑦᓯᒪᓂᖃᕐᓂᖓᓂᒃ. ᐅᓪᓗᒥ ᒥᕐᖑᐃᓯᕐᕕᒃ, ᖃᐅᔨᒪᔭᐅᕙᓚᐅᖕᖏᑑᒐᓗᐊᖅ ᐃᓄᓐᓄᓗ ᑲᑉᐱᐊᒋᔭᐅᑦᓱᓂ, 

ᐱᓇᓱᐊᕈᑎᓪᓚᕆᐅᑎᓪᓗᒍ ᑕᐅᑐᑦᑕᐅᓲᖑᓕᕐᑐᖅ ᓴᐳᒻᒥᒍᑎᑦᓴᐅᑎᓪᓗᒍ ᐃᓄᐃᑦ ᑭᖒᕚᒥᓄᑦ ᕿᒻᒪᖁᓯᕈᑎᒋᒍᓐᓇᓂᐊᕐᑕᖓᓂ 

ᐃᓗᕐᖁᓯᕐᒥᓂᓪᓗ ᑕᑯᑦᓴᐅᑎᑦᓯᒍᑎᒋᓗᒍ. ᓇᓗᓀᕐᓯᒍᑎᐅᑦᓱᓂᓪᓗ ᐃᓄᐃᑦ ᖃᐅᔨᒪᐅᓯᖓᓂᒃ ᐃᕐᖃᓇᕐᑐᖁᑎᓂᓪᓗ ᐃᓂᓂᒃ ᐃᓄᐃᓪᓗ 

ᓄᓇᒥᓄᑦ ᐃᓗᕐᖁᓯᕐᒥᒍᑦ ᐱᑐᑦᓯᒪᓂᖓᓂᒃ ᑕᒡᒐᓂ ᒥᕐᖑᐃᓯᕐᕕᒥ ᐊᑑᑎᓂᐊᕐᑎᓗᒍ ᓯᓚᕐᔪᐊᖃᕐᓂᓕᒫᖓᓂ. ᐃᓄᐃᓪᓗ 

ᒥᕐᖑᐃᓯᕐᕕᖃᕐᓂᒥᒃ ᑕᐅᑐᑦᓱᑎᒃ ᐃᓅᖃᑎᒌᑎᒍᑦ ᑮᓇᐅᔭᑎᒍᓪᓗ ᐱᕙᓪᓕᑕᐅᒍᑎᑦᓴᒥᓂᒃ ᓄᓇᒥᓂ. ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓ ᐃᓄᓐᓄᑦ ᐱᒍᑕᐅᒍᓐᓇᑐᖅ, ᐳᓛᕆᐊᕐᑐᓄᓪᓗ, ᓂᐅᕐᕈᑐᓕᕆᔨᓄᓪᓗ ᖃᐅᔨᓴᕐᑏᓗ ᑐᑭᓯᒪᓂᕐᑖᕆᐊᓪᓚᓗᑎᒃ 

ᑕᒪᑐᒥᖓ ᐃᓂᒥ ᑲᓇᑕᒦᑦᑐᒥᒃ. ᓛᐸᑐᐊᒥᐅᑦ ᐃᓄᐃᑦ, ᓄᓇᕕᒻᒥᐅᑦ ᐃᓄᐃᑦ ᑲᓇᑕᐅᓪᓗ ᒥᕐᖑᐃᓯᕐᕕᓕᕆᔨᖏᑦ 

ᐅᓂᒃᑲᐅᓯᑦᓴᖃᖃᑦᑕᑐᑦ ᐊᓕᐊᓇᕐᑐᓂᒃ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ ᐃᓄᓐᓄᓗ ᓯᓚᕐᔪᐊᒥᐅᓄᑦ. 

ᐊᐅᒡ ᒍᓯ 2018 v1.2 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐊᖏᓂᖃᕐᑐᖅ 9,700 km2-ᓂᒃ, ᓴᐳᒻᒥᓱᓂ ᑲᑦᔮᓇᕐᑐᔪᐊᕌᓗᒻᒥᓗ ᐅᑭᐅᕐᑕᑐᒥ 

ᓴᕐᕿᔮᕐᑎᓯᑦᓱᓂ ᐱᐅᔪᓪᓚᕆᒻᒥᒃ ᐃᓄᐃᑦ ᓄᓇᖓᓂᒃ. ᑑᕐᙰᑦ ᖃᕐᖃᖏᑦ ᐳᕐᑐᓂᕐᐸᐅᖃᑎᐅᔪᑦ ᐊᒥᐊᕆᑲᐅᑉ ᑕᕐᕋᖓᓂ ᓯᓚᕐᔪᐊᒥᓗ 

ᐱᐅᓂᕐᐹᓯᐊᓂᒃ ᑕᕆᐅᖁᑎᖃᕐᓱᓂ. ᐃᓗᐃᓕᖏᑦ ᑲᖏᕐᓱᖏᑦ ᐃᓐᓈᕈᖏᑦ ᑲᑦᔮᓇᓪᓚᕆᑦᑐᑦ ᐃᓐᓈᕈᖏᑦ ᑭᖏᓐᓂᓖᑦ 900-ᒦᑕᓂᒃ 

ᓛᐸᑐᐊᑉ ᑕᕆᐅᖓᓂᑦ. ᖃᕐᙯᑦ ᖄᖏᑦ ᐊᐅᔪᐃᑦᑐᑕᖃᕐᑐᑦ, ᑭᖑᓪᓕᐹᒦ ᓯᓚᕐᔪᐊᖅ ᐊᐅᓚᐅᕐᓯᒪᑎᓪᓗᒍ ᐱᓯᒪᔪᓂᒃ. ᓇᕐᓴᑎᒍᑦ ᑰᓕᒃ 

ᓚᐸᑐᐊᒥᐅᑦ ᑯᐯᒻᒥᐅᓗ ᐃᓄᐃᑦ ᐊᕐᖁᓯᓂᕕᓂᖏᓐᓂᒃ ᐅᓪᓗᒥᒧᑦ ᐊᑐᕐᐸᑕᖏᓐᓂᒃ. 

ᒥᕐᖑᐃᓯᕐᕕᐅᑉ ᓯᓚᖓ ᕿᐅᔭᓇᕐᑐᖅ ᖃᕐᖃᓄᑦ ᓱᕐᕋᑕᐅᓂᖃᕐᓱᓂ ᓚᐸᑐᐊᓗ ᑕᕆᐅᖓᓄᑦ. ᒥᕐᖑᐃᓯᕐᕕᒃ ᓇᐹᕐᑐᖃᖕᖏᑐᒦᑦᑐᖅ. 

ᐱᕈᕐᑐᖃᕋᓗᐊᕐᓱᓂ, ᐃᓄᐃᑦ ᓯᕗᓪᓕᖏᓪᓗ ᑕᒪᑐᒥᖓ ᓄᓇᒥᒃ ᐊᑐᖃᑦᑕᓯᒪᔪᑦ ᐱᕈᕐᑐᖏᓐᓂᓗ ᒥᓕᐊᓂ ᐊᕐᕌᒍᓂ ᑖᒃᑯᐊ ᐱᕈᕐᑐᐃᑦ 

ᐱᕈᕐᐸᑐᑦ ᓇᕐᓴᓂ. 

ᒥᕐᖑᐃᓯᕐᕕᒃ ᐊᒥᓱᓄᑦ ᓂᕐᔪᑎᓄᑦ ᓇᔪᒐᕆᔭᐅᔪᖅ. ᑑᕐᙰᑦ ᖃᕐᖃᖏᑦᑕ ᑐᒃᑐᖏᑦ ᐊᒥᓲᖕᖏᑐᑦ, ᐃᓚᖃᕐᒥᓱᑎᒃ ᑲᖏᕐᓱᐊᓗᒃᔪᐊᑉ 

ᑐᒃᑐᖁᑎᖏᓐᓂᒃ ᑖᒃᑯᐊ ᓯᓚᕐᔪᐊᒥ ᐊᑕᐅᓯᐊᕐᓱᑎᒃ ᐊᒥᓲᓂᕐᐸᐅᓯᒪᔪᑦ. ᓇᓄᐃᑦ ᓇᔪᒐᖓ ᐊᑦᓴᖃᕐᒥᓱᓂ ᓇᐹᕐᑐᖃᖕᖏᑐᒥᐅᓂᒃ 

ᐊᑦᔨᐅᖏᑦᑑᒥᔪᓂᒃ. ᐊᒪᕈᓕᒃ ᑎᕆᒐᓐᓂᐊᖃᕐᓱᓂᓗ. ᖃᓄᐃᑦᑐᑐᐃᓐᓇᓂᒃ ᖁᐸᓄᐊᕐᑕᖃᕐᓱᓂ ᓯᓈᒍᓪᓗ ᑕᕆᐅᒃᑯᑦ ᑎᒻᒥᐊᓄᑦ 

ᐊᕐᖁᑎᒋᔭᐅᓲᖑᑦᓱᓂ. ᐃᓄᐃᑦ ᑐᑭᓯᒪᔪᑐᙯᑦ ᑖᒃᑯᐊ ᓂᕐᔪᑏᑦ ᐊᕐᖁᓯᓂᕆᓲᖏᓐᓂᒃ ᓂᒪᓐᓂᖏᓐᓂᓗ ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓂ ᐆᒪᔪᕐᓂᐊᓲᑦ ᐃᖃᓗᓐᓂᐊᓱᑎᓪᓗ ᒥᕐᖑᐃᓯᕐᕕᒥ ᐊᕐᕌᒍᓕᒫᒥ. 

ᒥᕐᖑᐃᓯᕐᕕᒃ ᐃᓂᒋᔭᐅᔪᖅ ᑕᓪᓕᒪᓄᑦ ᐊᓯᐅᑐᐃᓐᓇᕆᐊᖃᓕᕐᓂᕋᕐᑕᐅᔪᓄᑦ. ᐅᑯᐊ ᓂᕐᔪᑏᑦ “ᐊᓯᐅᑐᐃᓐᓇᕆᐊᓕᐅᓂᕋᕐᑕᐅᔪᑦ”: 

ᒥᑏᑦ (ᐅᐊᓐᓂᕙᓯᒻᒥᐅᑦ) ᒥᑎᕐᓇᖅ (ᐅᐊᓐᓂᕙᓯᒻᒥᐅᑦ) ᐃᒣᖕᖓᑌᑦ 

ᓇᓄᐃᑦ ᑭᒡᒐᕖᓪᓗ. ᑭᒡᒐᕖᑦ ᐊᑦᑕᓇᕐᑐᒦᓪᓚᕆᓐᓂᕋᕐᑕᐅᔪᑦ. ᐊᓯᖏᓐᓂ ᐊᑦᑕᓇᕐᑐᒦᑐᐃᓐᓇᕆᐊᓕᓐᓂᒃ 

ᓄᖑᐃᓐᓇᑐᐃᓐᓇᕆᐊᓕᓐᓂᒃ ᒥᕐᖑᐃᓯᕐᕕᒦᑦᑐᖃᑐᐃᓐᓇᕆᐊᖃᕐᒥᔪᖅ. 

3.0 ᐸᕐᓇᕈᓯᐅᔪᕕᓃᑦ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᓴᕐᕿᑎᑕᐅᓯᒪᔪᖅ ᐃᕐᖃᓇᕐᑐᖁᑎᐅᔪᓂᒃ ᓴᐳᒻᒥᒍᑎᐅᓂᐊᕐᑎᓗᒍ ᑲᓇᑕᒥᐅᓪᓗ ᓄᓇᒥᒃ 

ᐱᑐᖃᑎᖃᕈᓐᓇᖁᑦᓱᒋᑦ ᓛᐸᑐᐊᑉ ᑕᕐᕋᖓᑕ ᖃᕐᖃᖏᓐᓄᑦ - ᐃᓄᐃᑦ ᓄᓇᖓᓄ. ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᓴᕐᕿᑎᑕᐅᓯᒪᔪᖅ ᓛᐸᑐᐊᒥᐅᑦ ᐃᓄᐃᑦ ᐊᖏᕈᑎᖃᕐᑎᓗᒍ ᓄᓇᑖᕐᓂᒥᒍᑦ ᓛᐸᑐᐊᒥ ᐊᖏᖃᑎᒌᒍᑎᖓᒍᑦ 

ᒥᕐᖑᐃᓯᕐᕕᓚᕆᖕᖑᑎᑕᐅᑦᓱᓂᓗ ᓄᓇᕕᒻᒥᐅᑦ ᐃᓄᐃᑦ ᐊᖏᕈᑎᖃᕐᑎᓗᒋᑦ ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖓᒍᑦ. 

ᒥᕐᖑᐃᓯᕐᕕᒃ ᓴᓪᓕᒥᑦ ᐱᒋᐊᕐᑐᖅ ᓯᕿᓂᕙᓯᒻᒦᑐᒥᒃ, ᐃᓚᐅᑎᓪᓗᒋᑦ ᕿᑭᕐᑌᑦ ᐃᒃᑲᕈᐃᑦ, ᓚᐸᑐᐊᑉ ᑕᕐᕋᕙᓯᓐᓂᐹᖓᓄᑦ ᑎᑭᑦᓱᓂ; 

ᑯᐁᒻᒥᓗ ᖃᓕᐊᕇᑦᑐᑦ ᓄᓀᑦ ᓚᐸᑐᐊᑉ ᓯᓈᓄᑦ ᑎᑭᑦᓱᓂ. ᓚᐹᑐᐊᑉ ᑕᕆᐅᖓᓃᑦᑐᖅ ᓯᓈᓂ Iron Strand ᐃᓄᓐᓄᑦ 

ᓇᒻᒥᓂᕆᔭᐅᔪᖅ ᐃᓚᐅᒐᓂᓗ ᒥᕐᖑᐃᓯᕐᕕᒧᑦ. ᖃᕐᙯᑦ ᐳᕐᑐᓂᕐᐸᐅᔪᑦ ᑯᐯᑉ ᓴᓂᐊᓃᑦᑐᑦ ᑲᓇᑕᐅᑉ ᖃᕐᖃᖁᑎᖏᓐᓂ. 

ᐃᓄᑦᑕᖃᓲᕕᓂᐅᒋᐊᖓ ᑕᐅᓴᓐᑎᓂ ᐊᕐᕌᒍᓂ ᖃᐅᔨᒪᓇᕐᑐᖅ ᒥᕐᖑᐃᓯᕐᕕᒥ. ᐅᓪᓗᒥ ᐃᓄᐃᑦ ᒪᙯᓲᖑᖏᓐᓇᑐᑦ ᐃᖃᓗᓐᓂᐊᓱᑎᓪᓗ 

ᐊᕐᕌᒍᓕᒫᒥ. ᑖᓐᓇ ᓄᓇᑐᐃᓐᓇᐅᖏᑦᑐᖅ ᐃᓄᐃᑦ ᐊᓂᕐᕋᖓᑦ ᓄᓇᖓᑦ. ᐃᓄᐃᑦ “ᐊᓕᐊᓇᕐᑑᓂᕋᓲᖓ” ᑐᑭᖃᕐᑎᓗᒍ 

“ᐃᓂᑦᓯᐊᖑᒋᐊᖓᓂᒃ”. 

ᐊᕐᕌᒍᐃᑦ ᖁᓕᑦ ᓯᕗᓪᓕᐹᑦ 

ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᐃᓄᑐᐃᓐᓇᓄᑦ ᓄᓇᕕᒻᒥᐅᓄᑦ ᓄᓇᑦᓯᐊᕗᒻᒥᐅᓄᓪᓗ ᒪᙯᕝᕕᒦᖃᑎᐅᓲᑦ ᐊᐅᓚᑦᓯᔨᐅᖃᑎᒌᑦᑐᓗ 

ᑲᑎᖕᖓᔨᖏᓐᓄᑦ ᑐᑭᓯᓴᕐᑎᑕᐅᑦᓱᑎᒃ ᓄᓇᒥᒃ, ᓂᕐᔪᑎᓂᒃ, ᐃᕐᖃᓇᕐᑐᓂᒃ ᐊᑑᑎᖃᑦᑕᓯᒪᔪᓂᒃ, ᐃᓗᕐᖁᓯᕐᒥᒃ ᐃᓄᐃᓪᓗ 

ᐱᑐᑦᓯᒪᓂᖓᓂᒃ ᓄᓇᒥᓄᑦ. ᐅᓂᒃᑳᖏᓐᓂᒃ ᑐᓵᑦᓱᑎᒃ ᐃᓄᐃᓪᓗ ᐃᓚᐅᑎᓪᓗᒋᑦ ᐅᓂᒃᑳᑐᐊᓂᒃ ᐳᓛᕆᐊᕐᑐᓄᑦ ᒥᕐᖑᐃᓯᕐᕕᒧᑦ 

ᐊᑑᑎᔭᐅᒍᓐᓇᑎᑦᓯᓱᑎᒃ. 

   ᓯᓚᕐᕿᔮᕐᕕᖓ ᑲᓇᑕᒥ

ᐅᖓᕙ

ᓛᐸᑐᐊᑉ ᑕᕆᐅᖓ

ᑯᐯᒻᒥ ᑰᕈᕐᔪᐊᖅ 
ᒥᕐᖑᐃᓯᕐᕕᖓ

Akami-Uapishku - KakKasuak
   Mealy Mountains
      National Park Reserve 

ᑭᑦᓯᒐᕐᑕᓕᒃ

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᐱᓇᓱᑦᑎᖏᑦ 

ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᐃᓇᓱᑦᑎᖏᑦ ᐊᕐᕌᒍᓂ ᖁᓕᓂ ᓯᕗᓪᓕᐹᓂ ᐱᓇᓱᐊᖃᑎᖃᕐᓯᒪᔪᑦ ᐊᐅᓚᑦᓯᔨᐅᖃᑎᒌᑦᑐᑦ 

ᑲᑎᖕᖓᔨᖏᓐᓂᒃ ᐅᓂᒃᑳᑐᐊᓂᒃ ᐳᓛᕆᐊᕐᑐᓄᑦ ᑐᓴᕐᑕᐅᑎᒍᒪᒐᔭᕐᑕᒥᓂᒃ ᐱᓇᓱᐊᕐᓱᑎᒃ ᖃᓄᐃᓕᖓᓗᑎᓪᓗ ᐃᓄᐃᑦ 

ᐃᓚᐅᓂᕆᖃᑦᑕᓂᐊᕐᑕᖓᓂᒃ - ᐃᓄᑐᙯᑦ ᐅᕕᒐᕐᑐᐃᓗ - ᒥᕐᖑᐃᓯᕐᕕᒦᖃᑦᑕᓱᑎᒃ ᓄᓇᒧᑦ ᐱᑐᑦᓯᒪᓂᖓ ᐃᓅᖃᑎᒌᓐᓂᖓᓗ 

ᓲᖑᓯᓕᐅᒥᖃᑦᑕᑐᖅ. 

ᑖᒃᑯᐊ ᐊᐅᓚᑦᓯᒍᑎᑦᓭᑦ ᐸᕐᓇᑕᐅᔪᑦ ᐊᑑᑎᔭᐅᖃᑦᑕᓚᐅᔪᓂᒃ ᓄᐃᑕᑎᑦᓯᔪᑦ ᐊᕐᕌᒍᓂ ᖁᓕᓂ ᓯᕗᓪᓕᐹᓂ ᒥᕐᖑᓯᐃᕐᕕᐅᑉ 

ᐊᐅᓚᑕᐅᓂᖓᓂ ᐱᓇᓱᐊᖃᑎᒌᖏᓐᓇᓱᑎᓪᓗ ᐱᓂᐊᕐᓂᕋᐅᑎᒥᓂᓪᓗ ᓄᐃᑎᑦᓯᓯᒪᑦᓱᑎᒃ ᐊᖏᖃᑎᒌᒍᑎᐅᑉ 

ᑐᖕᖓᓂᓕᕐᑕᐅᖑᑎᖏᓐᓂ. 

ᐊᓪᓚᕈᑏᑦ ᐱᓇᓱᐊᕈᓯᐅᔪᑦ 

ᐃᓚᒋᔭᐅᑎᓪᓗᒍ ᑲᓇᑕᒥ ᒥᕐᖑᐃᓯᕐᕕᓕᕆᔩᑦ ᐱᖁᔭᖏᓐᓄᑦ ᒪᓕᒐᕐᓄᓗ, ᐊᐅᓚᑦᓯᒍᑎᐅᔪᑦ ᐃᖏᕐᕋᑎᑦᓯᒍᑎᐅᔪᓪᓗ ᑑᕐᙰᑦ 

ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂᒃ ᑐᑭᒧᐊᑦᑎᑕᐅᓂᖃᕐᑐᑦ ᓄᓇᕕᒻᒥ ᐃᓄᐃᑦ ᓱᕐᕋᑕᐅᓂᕐᒧᑦ ᐱᕙᓪᓕᖁᑎᓄᓪᓗ ᐊᖏᖃᑎᒌᒍᑎᖓᓄᑦ 

ᐊᖏᖃᑎᖃᕐᓱᑎᒃ ᑲᓇᑕᒥ ᒥᕐᖑᐃᓯᕐᕕᓕᕆᔨᖏᓂᒃ ᒪᑭᕝᕕᑯᓐᓄᓗ (ᑭᒡᒐᑐᕐᓱᑎᒃ ᐃᓄᓐᓂᒃ ᓄᓇᕕᒻᒥᐅᓂᒃ) ᐊᒻᒪᓗ ᓛᐸᑐᐊᒥ ᐃᓄᐃᑦ 

ᓱᕐᕋᑕᐅᓂᕐᒧᑦ ᐱᕙᓪᓕᖁᑎᓄᓪᓗ ᐊᖏᖃᑎᒌᒍᑎᖓᓄᑦ ᐊᖏᖃᑎᖃᕐᓱᑎᒃ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓂᒃ ᓛᐸᑐᐊᒥᓗ ᐃᓄᐃᑦ 

ᑲᑐᑦᔨᖃᑎᒌᓐᓂᖓᓂᒃ (ᓄᓇᑦᓯᐊᕗᑦ ᑲᕙᒪᖓᓂᒃ ᑌᔭᐅᓕᕐᑐᑦ). ᑖᒃᑯᐊ ᐊᖏᖃᑎᒌᒍᑏᑦ ᑲᓇᑕᒥ ᒥᕐᖑᐃᓯᕐᕕᖃᕐᓂᒧᑦ 

ᒥᕐᖑᐃᓯᕐᕕᒥᓪᓗ ᓴᕐᕿᑎᑦᓯᓂᕐᒧᑦ ᑑᕐᙰᑦ ᖃᕐᖃᖏᓐᓂ ᑲᓇᑕᐅᑉ ᑲᕙᒪᖓᓂ ᓂᐅᕙᓐᓛᓐᒥᐅᓪᓗ ᑲᕙᒪᖓᓂ ᓛᐸᑐᐊᒥᓗ ᐅᖃᕐᓯᒪᔪᑦ 

ᓄᓇᐅᑉ ᐊᐅᓚᑕᐅᒍᑎᖏᑦ ᑲᕙᒪᓄᑦ ᐊᐅᓚᑕᐅᓂᐊᕐᑎᓗᒋᑦ ᑲᕙᒪᑐᖃᒃᑯᓄᑦ. ᑖᓐᓇ ᐊᖏᖃᑎᒌᒍᑎ ᐃᓚᖃᕐᓱᓂ ᒪᕐᕉᓂᒃ 

ᓄᓇᑖᕐᓂᒧᑦ ᐊᖏᖃᑎᒌᒍᑏᓐᓂᒃ ᓱᕐᕋᑕᐅᓂᕐᒧᑦ ᐱᕙᓪᓕᖁᑎᑖᕐᓂᒧᓪᓗ ᒪᕐᕉᒥᑎᓪᓗᒋᒃ ᐊᖏᖃᑎᒌᒍᑏᒃ ᑕᒪᒃᑯᐊᓕᒫᑦ 

“ᐊᖏᖃᑎᒌᒍᑎᒧᑦ ᑐᖕᖓᕕᐅᓂᕋᕐᑕᐅᔪᑦ”. 

ᐊᖏᖃᑎᒌᒍᑎᐅᑉ ᑐᖕᖓᕕᖏᑦ ᑐᑭᓯᓇᕐᑎᓯᑦᓯᐊᑐᑦ ᑐᑭᒧᐊᒍᑎᐅᓂᐊᕐᑐᓂᒃ ᑕᓯᐅᕐᓯᒍᑎᐅᓂᐊᕐᑐᓂᓪᓗ ᑖᒃᑯᐊ ᐱᖓᓱᑦ ᑲᓇᑕᐅᑉ 

ᒥᕐᖑᐃᓯᕐᕕᓕᕆᔨᖏᑦᑕ ᑎᓕᔭᐅᓯᒪᒍᑎᖏᑦ ᐊᑐᓕᕐᑎᑕᐅᑎᓪᓗᒋᑦ ᐃᓚᖃᕐᒥᓱᑎᒃ ᖃᓄᐃᓕᖓᑎᓪᓗᒍ ᐃᓄᐃᑦ ᐱᒍᓐᓇᐅᑎᖏᑦ 

ᐱᒐᓱᐊᕈᒪᓂᖏᓪᓗ ᒥᕐᖑᐃᓯᕐᕕᐅᑉ ᐊᐅᓚᑕᐅᓂᖓᓂ ᐊᑐᕐᑕᐅᓂᐊᕐᒪᖔᑕ. ᐊᖏᖃᑎᒌᒍᑎᐅᑉ ᑐᖕᖓᕕᖏᑦ   ᐱᖓᓱᐃᓂ ᑲᕙᒪᓂ 

ᐊᐅᓚᑦᓯᒍᓐᓇᑐᓃᑦᑐᑦ ᐊᑦᔨᒌᖕᖏᑐᓂ ᐱᖓᓱᓂ ᓄᓇᓂ ᐊᕕᑦᑐᓯᒪᔪᓂ ᒪᕐᕈᐃᓂᓪᓗ ᐃᓄᒃᑎᑐᑦ ᐊᓪᓚᒍᓯᓕᓐᓂ ᐊᑦᔨᒌᖕᖏᒥᔫᓐᓂᒃ. 

ᑖᒃᑯᐊ ᐊᖏᖃᑎᒌᒍᑏᑦ ᐊᑐᓕᕐᑎᑕᐅᒍᑎᖏᑦ ᐱᓇᓱᐊᕐᑕᐅᒋᐊᖃᖃᑦᑕᑐᑦ ᐊᐅᓚᑦᓯᔨᐅᖃᑎᒌᑦᑐᓄᑦ ᑲᑎᖕᖓᔨᓄᑦ, 

ᐊᖏᖃᑎᒌᒍᑎᐅᓯᒪᔪᑦ ᓲᓱᒋᔭᐅᑦᓯᐊᖁᑦᓱᒋᑦ ᓯᕗᓪᓕᐅᔭᐅᒋᐊᓖᓪᓗ ᒥᕐᖑᐃᓯᕐᕕᒥ ᐊᐅᓚᑕᐅᒍᓐᓇᓯᐊᖁᑦᓱᒋᑦ. 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐊᐅᓚᑕᐅᔪᖅ ᐱᓇᓱᐊᖃᑎᒌᑦᑐᓄᑦ ᓛᐸᑐᐊᒥᐅᓄᑦ ᐃᓄᓐᓄᑦ ᓄᓇᕕᒻᒥᐅᓄᓪᓗ ᐃᓄᓐᓄᑦ. 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᑎᓕᔭᐅᓯᒪᐅᑎᖃᕐᑐᑦ ᐊᔪᖀᒋᐊᕐᑎᐅᓱᑎᒃ ᑲᕙᒪᑐᖃᒃᑯᑦ ᒥᓂᔅᑕᖓᓄᑦ ᑲᒪᒋᔭᖃᕐᑐᒧᑦ 

ᒥᕐᖑᐃᓯᕐᕕᓂᒃ ᐊᐅᓚᑕᐅᓂᖏᓐᓄᓗ. ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔩᑦ ᐊᔪᕿᒋᐊᕐᑎᐅᒥᔪᑦ ᑑᕐᙰᑦ ᓂᕐᔪᑎᖏᑦᑕ 

ᖃᓄᐃᓘᕐᑕᐅᔪᑦᓴᐅᓂᖏᓐᓂᒃ ᐸᕐᓇᖃᑎᒌᓲᖑᑦᓱᑎᓪᓗ ᐊᐅᓚᑕᐅᒍᑎᑦᓴᖏᓐᓂᒃ, ᐃᖃᓗᓕᕆᔨᓄᓪᓗ ᑑᕐᙰᑦ ᖃᕐᖃᖏᓐᓂ, ᒪᑭᕝᕕᒧᑦ 

ᓄᓇᑦᓯᐊᕗᑦ ᑲᕙᒪᖓᓄᑦ ᐊᓯᖏᓐᓄᓗ ᐊᐅᓚᑕᐅᓂᖓᓂᒃ ᒥᕐᖑᐃᓯᕐᕕᐅᑉ ᒥᕐᖑᐃᓯᕐᕕᓕᕆᐅᑎᓂᓪᓗ ᑲᒪᒋᔭᖃᕐᑐᓄᑦ. 

ᐊᔪᖀᒋᐊᕐᑎᐅᓂᕐᒥᒍᑦ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᑭᒡᒐᑐᓲᖑᖕᖏᑐᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓂᒃ. ᑖᒃᑯᐊ 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐊᔪᖀᒋᐊᕈᑎᖃᓲᖑᒻᒥᔪᑦ ᖃᐅᔨᓴᕐᑕᐅᔪᑦᓴᓂᒃ ᓯᕗᓪᓕᐅᔭᐅᒋᐊᓕᓐᓂᒃ, ᐳᓛᕆᐊᕐᑐᑦ 

ᐃᑎᕈᓐᓇᐅᑎᖏᓐᓂᒃ ᒥᕐᖑᐃᓯᕐᕕᐅᓗ ᐊᑐᕐᑕᐅᓂᖓᓂᒃ, ᖁᓪᓕᓴᔭᕐᓂᐊᑐᓂᒃ ᑎᑎᕐᑕᐅᒪᒍᑎᖓᓗ ᒥᕐᖑᐃᓯᕐᕕᐅᑉ ᐊᓯᑦᔨᑕᐅᑉᐸᑦ, 

ᑮᓇᐅᔭᓕᐅᕋᓱᐊᕈᑎᓂᓪᓗ ᐊᐅᓚᑦᓯᓂᕐᒧᓗ ᐸᕐᓇᓯᒪᐅᑎᐅᔪᓂᒃ. ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐊᔪᖀᒋᐊᕈᑎᒋᒍᓐᓇᑕᖏᑦ 

ᒥᓂᔅᑕᒥᒃ ᑲᒪᒋᔭᖃᕐᑐᒥᒃ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓂᒃ ᑕᑯᔭᐅᒍᓐᓇᑐᑦ ᐊᕕᑦᑐᓯᒪᓂᖅ 4.5-ᒥ ᐱᕙᓪᓕᖁᑎᑖᕐᓂᒧᑦ 

ᓱᕐᕋᑕᐅᓂᕐᒧᓗ ᐊᖏᖃᑎᒌᒍᑎᓂ. 

ᐱᓇᓱᐊᖃᑎᐅᔪᑦ 

ᐊᖏᖃᑎᒌᒍᑎᐅᑉ ᑐᖕᖓᕕᖏᑦ ᐅᓇᑕᒡᒑᕈᑎᐅᓯᒪᔪᑦ ᐱᓇᓱᐊᖃᑎᐅᔪᓂᒃ ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓂ - ᒪᑭᕝᕕᒃ, ᓄᓇᑦᓯᐊᕗᑦ ᑲᕙᒪᖓᑦ ᐊᒻᒪᓗ ᓂᐅᕙᓐᓛᓐᒥ ᓛᐸᑐᐊᒥᓗ ᑲᕙᒫᒃ. ᑲᓇᑕᒥ 

ᒥᕐᖑᐃᓯᕐᕕᓕᕆᔩᑦ ᐱᓇᓱᐊᖃᑎᖃᕐᓂᕆᓲᖓ ᑖᒃᑯᓂᖓ ᐱᖓᓱᓂᒃ ᐊᑑᑎᒋᐊᖃᓪᓚᕆᑦᑐᓯ ᐊᑦᔨᒌᒥᒃ ᑐᕌᒐᖃᕐᓱᑎᒃ 

ᓯᕗᓪᓕᐅᔭᐅᒋᐊᓕᓐᓂᓗ ᒥᕐᖑᐃᓯᕐᕕᒥ ᐱᓇᓱᐊᕐᑕᖃᓲᖑᑦᓱᑎᒃ ᐅᓇᑕᒡᒑᑕᐅᓯᒪᔪᓂᒃ ᑲᓇᑕᐅᑉ 



ᒥᕐᖑᐃᓯᕐᕕᓕᕆᔨᖏᓐᓄᑦ ᐃᓄᓐᓄᓗ. ᑖᒃᑯᐊ ᐱᓇᓱᐊᖃᑎᒌᑦᑐᑦ ᓈᓚᒋᐊᕐᓯᒪᔫᓂᕋᕐᑕᐅᔪᑦ (ᒪᓕᑦᓱᒋᑦ 

ᐊᖏᖃᑎᒌᒍᑎᐅᑉ ᑐᖕᖓᕕᖏᑦ) ᐊᒻᒪᓗ ᐃᓚᐅᒍᓐᓇᓱᑎᒃ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᓐᓄᑦ. 

4.0 ᓯᕗᓂᕐᒥ ᑕᐅᑐᑦᑕᖓ 

ᑐᕌᒐᖃᕐᓂᖅ ᓯᕗᓂᕐᒧᑦ ᐱᑕᖃᕆᐊᖃᓪᓚᕆᑦᑐᖅ ᐊᐅᓚᑦᓯᒍᑎᐅᔪᓂ ᐸᕐᓇᑕᐅᓯᒪᔪᓂ, ᓯᕗᓂᕐᒥ 

ᐊᐅᓚᑕᐅᒍᑎᒋᒐᔭᕐᑕᖏᓐᓂᒃ ᒥᕐᖑᐃᓯᕐᕕᐅᑉ. ᑖᓐᓇ ᓯᕗᓂᕐᒥ ᑕᐅᑐᑦᑕᖓ ᓴᕐᕿᔮᕐᑎᓯᔪᖅ ᑐᑭᓯᓇᕐᑎᓯᑦᓱᓂ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᑕ ᐊᑦᔨᐅᖏᑦᑑᒍᑎᖏᓐᓂᒃ ᓄᐃᑕᑎᑦᓯᓯᐊᕐᓱᓂᓗ ᐊᕐᕌᒍᓂ 15-ᓂ 

ᐱᓇᓱᐊᕈᑎᐅᓂᐊᕐᑐᓂᒃ ᒫᓐᓇᒥ ᐱᒋᐊᕐᑎᓗᒍ, ᑲᓇᑕᒥᐅᑦ ᐅᐸᐅᑎᓚᐅᕐᓯᒪᓂᐊᖕᖏᑐᑦ ᑕᑯᒍᑎᒋᒍᓐᓇᑕᖓ. 

ᓯᕗᓂᕐᒧᑦ ᑕᐅᑐᑦᑕᐅᔪᑦ ᐱᓇᓱᐊᕐᑕᐅᓯᒪᔪᑦ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᓐᓄᑦ ᓄᐃᑕᑎᑦᓯᓱᑎᒃ 

ᐃᓱᒪᒋᔭᖏᓐᓂᒃ ᐱᒍᒪᔭᖏᓐᓂᓗ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦᑕ, ᐃᓄᐃᑦ ᐱᓇᓱᐊᖃᑎᐅᔪᑦ ᑲᓇᑕᒥᓗ 

ᒥᕐᖑᐃᓯᕐᕕᓕᕆᔩᑦ. 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᑕᕆᐅᑉ ᓯᓈᒍᑦ ᕿᒡᒍᓛᔪᖅ, ᐃᓗᐃᓕᖃᕐᓱᓂ ᐃᓗᑐᔪᓂᒃ, 

ᐳᕐᑐᔪᐊᓗᓐᓂᒃ ᖃᕐᖃᖃᕐᓱᓂ - ᓂᕐᔪᑎᖃᑦᓯᐊᓱᓂ - ᑲᑦᔮᓇᓪᓚᐱᑦᓱᓂ ᓄᓇᖓ ᐊᓂᕐᓂᒥᒍᑦ 

ᐃᓄᑐᐃᓐᓇᓄᑦ ᐱᒻᒪᕆᐅᑎᑕᐅᔪᖅ. ᐃᓄᐃᑦ ᓄᓇᖓᒍᑦ ᐊᐅᓚᒍᕕᑦ ᑏᕐᓗᐊᓂᐊᐱᒻᒥᒃ 

ᓀᒪᒐᔭᕐᑐᑎᑦ, ᑕᐅᑦᑐᖃᕐᑐᖅ ᖃᓄᐃᑦᑐᑐᐃᓐᓇᓯᐊᓂᒃ ᓄᓇᖓ, ᑐᓂᕐᑌᑦ ᓇᒻᒥᓂᖅ 

ᐅᓂᒃᑲᐅᓯᖃᕐᒥᔪᑦ ᐊᑑᑎᖃᑦᑕᓯᒪᔪᓂᒃ ᐃᑉᐱᓂᐊᕐᓇᓚᕆᑦᓱᓂᓗ ᖃᕐᙯᑦ ᐃᓅᓯᖃᕐᓂᖏᓐᓂᒃ. 

ᐊᕐᓴᓂᓕᔮᓲᖑᑦᓱᓂ ᐅᓐᓄᐊᒥ. ᐃᓄᐃᑦ ᓄᓇᖓᑦ ᑌᓰᒪᔭᖓ ᐊᓕᐊᓇᕐᑐᒥᒃ - ᐅᐸᒐᑦᓴᓯᐊᖅ. 

ᐃᓄᐃᑦ ᓄᓇᑐᖃᕐᒥᓂᒃ ᐊᑐᓲᑦ ᐅᓪᓗᒥᒧᑦ ᑑᕐᙰᑦ ᖃᕐᖃᖏᓐᓂ, ᓄᓇᒧᑦ ᐱᑐᒋᐊᓪᓚᓱᑎᒃ ᑕᒫᓂ 

ᐃᓄᐃᑦ ᓄᓇᖓᓐᓂ. ᐃᓄᑐᐃᓐᓀᑦ ᐃᓄᑐᙯᑦ ᐃᓚᓐᓈᑐᖃᕐᒥᓂᒃ ᑲᑎᓯᕕᒋᓲᖓ ᐊᐅᓚᔨᔭᒥᓂᓪᓗ 

ᐃᕐᙯᒋᐊᓪᓚᓲᖑᑦᓱᑎᒃ ᓄᓇᑐᖃᕐᒥᓄᑦ ᐅᑎᕋᒥᒃ ᐱᐊᕋᐅᕕᕕᓂᕐᒥᓄᑦ. ᑖᒃᑯᐊ ᐃᕐᖃᐅᒪᒋᔭᖏᑦ 

ᐱᑐᑦᓯᒪᓂᖓᓗ ᐃᓄᐃᑦ ᓄᓇᒥᓄᑦ ᐅᓂᒃᑳᑐᐊᓂᒃ ᐊᒥᕐᖄᖃᑎᒌᒍᑎᐅᖃᑦᑕᑐᖅ ᐅᕕᒃᑲᓄᑦ ᑕᒫᓂ 

ᓄᓇᖃᕐᑐᓄᑦ ᑲᓇᑕᒥᐅᓄᓪᓗ. ᑖᓐᓇ ᑭᓪᓕᒋᑦᓴᓯᐊᕐᓂᓚᕆᐅᔪᖅ ᐊᕙᑎᒥᓄᑦ 

ᐱᑐᑦᓯᒪᓪᓚᕆᓐᓂᖏᓐᓂᒃ. 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐱᓇᓱᐊᖃᑎᒌᑦᑐᓄᑦ ᐃᑲᔪᕐᑎᒌᑦᑐᓄᑦ ᐱᓇᓱᐊᕐᑕᐅᔪᖅ 

ᐃᓄᐃᑦ ᐃᓚᐅᑎᓪᓗᒋᑦ. ᐊᐅᓚᑦᓯᖃᑎᒌᒍᓯᕐᒥᒃ ᐃᑦᔭᕋᑦᓴᓯᐊᒥᒃ ᐊᑑᑎᒍᑎᐅᑦᓱᓂ ᓴᐳᒻᒥᓯᐊᕐᓱᑎᒃ 

ᐊᓂᕐᓂᑯᑦ, ᐊᕙᑎᖓᒍᑦ ᐃᓗᕐᖁᓯᕐᑎᒍᓪᓗ ᒥᕐᖑᐃᓯᕐᕕᐅᑉ ᓴᐳᑦᔭᐅᓯᒪᒋᐊᖃᕐᓂᖓᓂᒃ. 

ᐃᓄᑐᐃᓐᓇᓂᒃ ᐱᓇᓱᐊᖃᑎᖃᕐᓱᑎᒃ, ᑲᓇᑕᒥᐅᑦ ᐊᓕᐊᓇᕐᑐᓂᒃ ᐊᑑᑎᓲᑦ ᑕᒫᓂ ᐃᓄᐃᑦ 

ᓄᓇᖓᓂ ᖃᐅᔨᒋᐅᕐᓱᑎᒃ ᑐᑭᓯᑦᓱᑎᓪᓗ ᐃᓄᐃᑦ ᓄᓇᒥᓂᒃ ᐱᑐᑦᓯᒪᖃᑎᖃᓚᒪᕆᓐᓂᖏᓐᓂᒃ. 

ᐊᓂᕐᓂᑯᑦ ᐱᓇᓱᐊᖃᑎᒌᓐᓂᑎᒍᓪᓗ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐅᐱᒋᔭᐅᔪᖅ 

ᓇᓪᓕᐅᓂᕐᓯᐅᕈᑎᐅᑦᓱᓂᓗ. 

ᓄᓪᓚᖓᑦᓯᐊᓇᕐᑐᖅ ᑐᖕᖓᓇᕐᓱᓂᓗ ᐊᓂᕐᕋᓯᒪᔫᔭᑦᓯᐊᓇᕐᑐᖅ ᓂᐅᕐᕈᓯᒪᔪᑦ ᓂᕆᖃᑎᒌᓯᑐᐊᕐᒪᑕ 

ᐃᖃᓗᑉᐱᓂᒃ ᓄᑖᕌᐱᓐᓂᒃ ᐊᕐᕌᒍᓂ ᐊᒥᓱᕐᔪᐊᓂ ᓯᓚᕐᔪᐊᖅ ᐱᖕᖑᑎᑕᐅᓚᐅᕐᓂᒪᓂᑦ 

ᖃᕐᖄᓗᑦᑕᓕᒻᒥ ᖄᖏᑦ ᐊᐅᓱᐃᑦᑐᖃᕐᓱᑎᒃ ᑐᓵᒐᐅᒐᕐᓱᓂᓗ ᐃᓄᒃᑎᑑᕐᑐᓂᒃ ᐃᓄᑐᖃᕐᓂᒃ 

ᐅᓂᒃᑲᐅᓯᖃᕐᑎᓗᒋᑦ ᓄᓇᒥᒃ. ᑲᓇᑕᐅᑉ ᐅᑭᐅᕐᑕᑐᖓᓃᑦᓱᓂ ᓂᐅᕐᕈᕕᑦᓴᓯᐊᒻᒪᕆᒃ, 

ᖃᓄᐃᑦᑐᑐᐃᓐᓇᓂᒃ ᐊᑦᔨᒌᖕᖏᑐᓂᒃ ᐃᓗᕐᖁᓯᓖᑦ ᓂᐅᕐᕈᐸᑦᑐᑦ ᑑᕐᙰᑦ ᖃᕐᖃᖏᓐᓄᑦ 

ᐃᓕᓐᓂᐊᕆᐊᕐᓱᑎᒃ ᐊᑑᑎᒋᐊᕐᑐᓱᑎᓪᓗ ᒥᕐᖑᐃᓯᕐᕕᒥ ᐃᓄᐃᑦ ᑕᐅᑐᒍᓯᖓᒍᑦ. 

ᐱᓇᓱᐊᖃᑎᒌᑦᓯᐊᒪᕆᑦᑐᑦ ᑲᖐᒋᔭᖃᕐᑐᓗ ᐱᓇᓱᐊᖃᑎᐅᓲᖑᑦᓱᑎᒃ ᓂᐅᕐᕈᑐᓂᒃ ᐳᓛᕆᐊᕐᓂᒥᓂ 

ᐊᑑᑎᔭᖏᓐᓂᒃ ᐊᓕᐊᓇᕐᑑᑎᑦᓯᒐᓱᐊᕐᓱᑎᒃ ᑲᓇᑕᒥᐅᓪᓗ ᐱᑐᖃᑎᖃᕐᓱᑎᒃ ᒥᕐᖑᐃᓯᕐᕕᒥᒃ. 

ᑖᒃᑯᑎᒎᓇ ᐱᓇᓱᐊᖃᑎᒌᓐᓂᑎᒍᑦ ᒥᕐᖑᐃᓯᕐᕕᒃ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᒥᒃ ᐃᓄᐃᓪᓗ 

ᖃᓄᐃᖕᖏᓯᐊᕐᓂᖓᓂᒃ ᐃᑲᔪᕈᑎᖃᕐᐸᑐᖅ ᑕᒫᓂ ᓄᓇᖃᕐᑐᓂᒃ. ᑲᓇᑕᒥᐅᑦ ᒪᓐᑐᕆᐊᓪᒥᑦ 

ᕚᓐᑰᕙᒥᑦ ᖃᐅᔨᓲᑦ ᑲᑦᔮᓇᓪᒪᕆᑦᑐᒥᒃ ᐃᓄᐃᑦ ᓄᓇᖓᓂᒃ ᐃᓱᕐᕆᓇᕐᑐᒥᒃ ᐊᓂᕐᕋᕆᑦᓱᒍ, 

ᐊᓪᓚᕕᖃᕐᕕᒋᑦᓱᒍ ᐃᓕᓐᓂᐊᕕᒋᑦᓱᒍᓗ. ᐃᓄᐃᑦ ᓄᓇᒥᓂᒃ ᐅᒃᑯᐃᓂᓯᒪᔪᑦ ᑲᓇᑕᒥᐅᓄᑦ 



ᐊᐅᒡ ᒍᓯ 2018 v1.2 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᐱᓇᓱᐊᖃᕐᓱᑎᒃ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓂᒃ ᐃᓄᑐᐃᓐᓇᓂᓗ ᒥᕐᖑᐃᓯᕐᕕᓕᐊᕐᑎᓯᖃᑦᑕᓲᑦ 

ᑲᓇᑕᒥᐅᓂᓪᓗ ᒥᕐᖑᐃᓯᕐᕕᒥᒃ ᑕᑯᑎᑦᓯᓱᑎᒃ. 

5.0 ᐱᓇᓱᐊᕈᑎᐅᓚᐅᔪᑦ 

ᒥᕐᖑᐃᓯᕐᕕᐅᑉ ᐱᐅᔫᒍᑎᓪᒪᕆᖓ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᐱᓇᓱᐊᖃᑎᖃᑦᓯᐊᓲᖑᓂᖓ ᐃᓄᓐᓂᒃ - ᓄᓇᑦᓯᐊᕗᑦ 

ᑲᕙᒪᖓᓂᒃ, ᒪᑭᕝᕕᒥᒃ ᐊᐅᓚᑦᓯᔨᐅᖃᑎᒌᑦᑐᓗ ᑲᑎᖕᖓᔨᖏᓐᓂᒃ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓄᑦ. ᐱᓇᓱᐊᖃᑎᒌᑦᓱᑕ 

ᓯᕗᓂᕐᒧᑦ ᐱᓇᓱᐊᕐᓂᐊᑕᑎᓐᓂᒃ ᐅᓇᑕᒡᒑᖃᑎᒌᑦᓯᒪᒐᑦᑕ ᒥᕐᖑᐃᓯᕐᕕᒧᑦ ᑲᑐᑎᖃᑦᑕᓱᒋᑦ ᐱᒍᓐᓇᓯᒐᓱᐊᕐᑕᕗᑦ. ᑕᒪᓐᓇ 

ᓱᓕᓪᓚᕆᑦᑐᖅ ᒪᙯᕝᕕᐅᑉ ᓴᕐᕿᑎᑕᐅᓯᒪᓂᖓᓄᑦ ᖃᐅᔨᓴᕐᕕᐅᓗ ᑑᕐᙰᑦ ᖃᕐᖃᖏᓐᓂ ᐱᓇᓱᐊᕐᐸᑕᓕᒫᕗᓪᓗ ᐳᓛᕆᐊᕐᑐᓄᑦ, 

ᐅᕕᒃᑲᓄᑦ ᖃᐅᔨᓴᕐᓂᒥ ᑐᕌᒐᖃᕈᑎᐅᔪᑦ ᐱᒍᓐᓇᓯᔭᐅᒐᓱᐊᕐᑐᓂᓪᓗ. ᐅᓪᓗᓕᐅᕐᓯᒪᓪᓗᑯᓐᓂᒃ ᑭᓯᑦᓯᓯᒪᑦᓯᐊᓗᑯᐊᐱᓐᓂᓗ 

ᐊᑑᑎᒍᓐᓇᓯᐊᓲᖑᖕᖏᑐᑦ ᐊᒥᓲᒐᑦᑕ ᑲᑐᑦᔮᑎᓐᓂᒃ ᐱᓇᓱᐊᕐᓱᑕ. ᐊᓯᐊᒍᑦ ᐋᕐᕿᓯᒪᖕᖏᑐᐊᕐᒪᑦ ᐱᕕᑦᓴᐅᓂᐊᕐᑐᓂᒃ 

ᐋᕐᖀᓯᒪᒍᓐᓇᓲᖑᔪᒍᑦ ᐱᒍᓐᓇᓯᑦᓱᒋᓪᓗ ᐊᑖᓂ ᐅᖃᕐᑕᐅᔪᓂᒃ ᐱᔭᕆᔭᐅᓂᐊᕐᓗᑎᒃ ᐅᓇᑕᒡᒑᑕᐅᓯᒪᔪᓂᒃ ᐊᕐᕌᒍᓂ ᖁᓕᓂ 

ᐱᒍᓐᓇᓯᒐᓱᐊᓚᖓᔭᕗᑦ. 

ᑐᕌᒉᑦ ᐱᒍᓐᓇᓯᔭᐅᒐᓱᐊᕐᑐᓗ ᑖᒃᑯᓇᓂ ᐸᕐᓇᓯᒪᒍᑎᓂ ᐅᖃᕐᑕᐅᓯᒪᔪᑦ ᑲᓇᑕᐅᑉ ᒥᕐᖑᐃᓯᕐᕕᓕᔨᖏᑦᑕ 

ᐱᓇᓱᐊᓚᖓᓂᕋᐅᑎᖏᓐᓂᒃ ᐅᖃᕐᑕᐅᓯᒪᔪᓂᒃ ᓱᕐᕋᑕᐅᓂᕐᒧᑦ ᐱᕙᓪᓕᖁᑎᑖᕐᓂᒧᓪᓗ ᐊᖏᖃᑎᖐᒍᑎᓂ ᓄᓇᑦᓯᐊᕗᑦ 

ᑲᕙᒪᖓᓂ ᒪᑭᕝᕕᒥᓗ ᓄᐃᑕᑎᑦᓯᓯᐊᕐᑐᑦ ᓲᓱᑦᓴᓱᑎᓪᓗ ᐱᓇᓱᐊᖃᑎᒌᓐᓂᓚᕆᒻᒥᒃ ᐱᖕᖑᑎᓯᒪᔭᑦᑎᓂᒃ ᐊᕐᕌᒍᓂ ᖁᓕᓂ 

ᐊᓂᒍᕐᑐᓂ ᐱᓇᓱᐊᖃᑎᒌᑦᓱᑕ ᓯᕗᒧᐊᒍᑎᑦᓴᑖᕆᓯᒪᔭᕗᑦ. ᑐᕌᒉᑦ ᐱᒍᓐᓇᓯᔭᐅᒐᓱᐊᕐᑐᓗ ᐊᓪᓚᑕᐅᓯᒪᔪᑦ 

ᐱᒍᓐᓇᓯᔭᐅᒐᔭᕐᑎᓗᒋᑦ ᑖᑦᓱᒪ ᐸᕐᓇᓯᒪᐅᑎᐅᔫᑉ ᐊᑑᑎᓂᖓᓂ. ᐊᕐᕌᒍᑕᒫᑦ ᐊᑐᓕᕐᑎᑕᐅᒍᑎᖏᓐᓂᒃ ᐊᐅᓚᑦᓯᔨᐅᖃᑎᒌᑦᑐᑦ 

ᑲᑎᖕᖓᔨᖏᑦ ᑐᓴᕐᑎᑕᐅᓲᑦ, ᐱᓇᓱᐊᖃᑎᐅᔪᑦ, ᑲᖐᒋᔭᖃᕐᑐᓗ ᐃᓄᓕᒫᓪᓗ ᖃᓄᐃᓘᓕᕐᒪᖔᑕ ᑐᓴᐅᒪᑎᑕᐅᑦᓱᑎᒃ 

ᐱᒍᓐᓇᓯᔭᐅᒍᒪᔪᓂᒃ. 

ᐸᕐᓇᓯᒪᐅᑎ 1  ᓄᑖᑦ ᑲᑎᖃᑎᒌᓐᓃᑦ - ᑕᕆᐅᒥᑦ ᕿᓚᒻᒧᑦ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ ᒪᙯᕝᕕᒃ ᖃᐅᔨᓴᕐᕕᓗ, ᒥᕐᖑᐃᓯᕐᕕᓕᐊᕐᑐᓄᑦ 

ᐃᑎᕐᑕᕕᐅᓲᖑᒻᒪᓂᒃ, ᐆᑦᑐᕋᐅᑎᐅᓯᓚᐅᕐᓯᒪᑦᓱᓂ ᐊᕐᕌᒍᐃᑦ ᖁᓕᑦ ᐊᓂᒍᕐᑐᑦ ᐃᓄᑐᐃᓐᓇᓄᑦ 

ᓇᒻᒥᓂᕆᔭᐅᑦᓱᓂ ᒪᑭᑕᑎᑕᐅᓂᐊᕐᑎᓗᒍ. ᑕᒪᓐᓇ ᐸᕐᓇᓯᒪᐅᑎᒃ ᑐᕌᒐᖃᕐᑐᖅ ᑖᓐᓇ ᒪᙯᕝᕕᒃ 

ᓇᒻᒥᓂᖅ ᒪᑭᑕᒍᓐᓇᓯᑦᓯᐊᖁᑦᓱᒍ ᑮᓇᐅᔭᑎᒍᑦ, ᐃᓗᕐᖁᓯᕐᑎᒍᑦ ᐊᕙᑎᓕᕆᓂᒃᑯᓗ ᓴᐳᒻᒥᒍᓐᓇᓯᐊᓛᕐᒪᑦ 

ᓂᐅᕐᕈᐸᑦᑐᓂᒃ, ᖃᐅᔨᓴᕐᑎᓂᒃ, ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᓐᓂᒃ ᐃᓄᑐᐃᓐᓇᓂᓪᓗ 

ᐃᓄᑐᖃᕐᓂᒃ ᐅᕕᒃᑲᓂᓪᓗ ᐱᑐᖃᑎᒌᑦᑎᓗᒋᑦ ᓄᓇᒧᑦ ᒥᕐᖑᐃᓯᕐᕕᐅᓗ ᐅᓂᒃᑳᑕᐅᓂᖏᓐᓄᑦ 

ᐊᑐᓂᓪᓗ ᐅᓂᒃᑳᑐᐊᒥᓄᑦ. ᑖᓐᓇ ᐸᕐᓇᓯᒪᒍᑎᐅᔪᖅ ᐱᑐᖃᑎᒌᑦᑎᓯᓂᐅᒐᓱᐊᓚᕐᑐᖅ (ᑑᕐᙰᑦ 

ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂᒃ) ᐱᕕᑦᓴᑖᕆᐊᓪᓚᓗᑎᒃ ᕿᒥᕐᕈᓂᕐᒥᒃ ᒥᕐᖑᐃᓯᕐᕕᒥᒃ ᖃᕐᖃᓂᒃ, 

ᐅᓂᒃᑳᑐᐊᕐᕕᐅᓗᑎᓪᓗ ᐃᓄᐃᑦ ᓄᓇᖓᓂᒃ ᓴᐳᒻᒥᓗᓂᓗ ᐃᓄᐃᑦ ᒪᑭᑕᑎᒐᓱᐊᕐᑕᖏᓐᓂᒃ 

ᐱᓇᓱᒐᖃᕐᑎᓯᓂᕐᒥᓗ ᐃᓄᑐᐃᓐᓇᓂᒃ. ᓂᕐᐅᕈᕋᔭᕐᑐᓂᒃ ᐱᒍᒪᓕᕐᑎᓯᒐᓱᐊᕐᓗᑎᒃ ᖃᐅᔨᓴᕐᑎᓂᓪᓗ 

ᒥᕐᖑᐃᓯᕐᕕᒧᑦ, ᒪᙯᕝᕕᒃ ᓇᒻᒥᓂᖅ ᒪᑭᑕᒍᓐᓇᓂᕐᓴᐅᓕᕋᔭᕐᑐᖅ. 

ᑐᕌᒐᖅ 1.1 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᖃᐅᔨᓴᕆᐊᕐᑐᕕᐅᒍᒪᓯᑎᐅᒻᒪᑦ ᑲᓇᑕᓕᒫᒥᑦ ᓯᓚᕐᔪᐊᓕᒫᒥᓪᓗ 

ᖃᐅᔨᔭᐅᑎᑦᓯᒐᓱᐊᓲᖑᔪᒍᑦ ᖃᐅᔨᓴᕈᒪᒐᔭᕐᑐᓄᑦ ᐃᓄᐃᑦ ᓯᕗᓪᓕᐅᔭᐅᖁᔭᖏᓐᓂᒃ 

ᐱᓇᓱᐊᕈᒪᒐᔭᕐᑐᓂᒃ.  

ᐱᒍᓐᓇᓯᒐᓱᐊᕐᑕᖓ: 



• ᖃᐅᔨᓴᕐᑐᓭᑦ ᐅᓄᕐᓯᒋᐊᕐᑕᐅᓗᑎᒃ ᖃᐅᔨᓴᕈᑎᐅᖃᑦᑕᕇᕐᑐᓗ ᒪᙯᕝᕕᒥ ᐱᓇᓱᐊᕐᑕᐅᓂᖓ

ᓯᕕᑦᑐᕆᐊᕐᑕᐅᓗᓂ ᐃᓚᒋᐊᕈᑎᐅᑎᓪᓗᒍ ᐃᖏᕐᕋᑎᑕᐅᓂᖓ ᓯᕕᑦᑐᕆᐊᕐᑕᐅᐸᑦ.

ᑐᕌᒐᖅ 1.2 

ᓂᐅᕐᕈᑐᑦ ᐊᑑᑎᓂᖓᑦ ᐱᕙᓪᓕᒋᐊᕐᑎᑕᐅᓯᒪᔪᖅ ᓄᑖᓂᒃ ᕿᒥᕐᕈᕋᑦᓴᑖᕐᓱᑎᒃ ᐃᓕᑦᓯᒐᑦᓴᑖᕐᓱᑎᓪᓗ. 

ᐱᒍᓐᓇᓯᒐᓱᐊᕐᑕᖓ: 

• ᓂᐅᕐᕈᑐᑦ ᐊᒥᓱᖕᖑᕆᐊᕐᑎᒐᓱᐊᕐᓗᒋᑦ ᖃᐅᔨᓴᕐᕕᒧᑦ ᐱᑐᑦᓯᒪᑎᓪᓗᒍ ᖃᐅᔨᓴᕐᑕᐅᔪᓄᓪᓗ.

• ᒪᙯᕝᕕᒃ ᐊᑐᕐᑕᐅᒍᓐᓇᕕᓕᒫᒥᓄᑦ ᐊᑐᕐᑕᐅᒍᓐᓇᓯᑎᓪᓗᒍ ᐊᕐᕌᒍᓕᒫᒥᓗ ᓂᐅᕐᕈᒐᔭᕐᑐᑦ

ᐅᑕᕐᕿᒍᓐᓇᓕᕐᓗᑎᒃ. 

• ᓂᐅᕐᕈᑐᑦ ᑐᓴᕐᑎᓯᒍᑎᓕᐅᖃᑦᑕᑎᓪᓗᒋᑦ ᐊᑑᑎᔭᕕᓂᕐᒥᓂᒃ ᐊᓕᐊᓇᕐᑐᕕᓂᐅᓂᖓᓂᒃ.

ᑐᕌᒐᖅ 1.3 

ᐊᑐᐃᓐᓇᐅᒌᑦᓯᐊᑐᓂᒃ ᓂᐅᕐᕈᑐᓕᕆᓂᕐᒥᒃ ᓂᐅᕐᕈᓯᒍᑎᐅᒐᔭᕐᑐᓂᒃ ᐱᖕᖑᑎᑦᓯᓗᑎᒃ 

ᐊᑐᓕᕐᑎᑕᐅᓗᑎᓪᓗ ᐱᓇᓱᐊᖃᑎᒌᑦᑐᓄᑦ. 

ᐱᒍᓐᓇᓯᒐᓱᐊᕐᑕᖓ: 

• ᒪᙯᕝᕕᒃ ᐊᑐᕐᑕᐅᒍᓐᓇᕕᓕᒫᒥᓄᑦ ᐊᑐᕐᑕᐅᒍᓐᓇᓯᑎᓪᓗᒍ ᑭᖑᓪᓕᒥ ᖃᐅᔨᓴᕐᑕᐅᓕᕐᒥᐸᑦ

• ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐅᑭᐅᕐᑕᑐᒥ ᐅᐸᒐᑦᓴᕈᓛᕐᑎᓗᒍ ᑲᓇᑕᓕᒫᒥ

ᓯᓚᕐᔪᐊᓕᒫᒥᓗ ᖃᐅᔨᒪᔭᐅᑎᑕᐅᓗᓂ.

• ᓂᐅᕐᕈᑐᓕᕆᓂᕐᒥᒃ ᐱᓇᓱᐊᕐᐸᑐᓂᒃ ᐃᓚᐅᑎᓪᓗᒋᑦ Destination Labrador-ᑯᑦ ᐊᒻᒪᓗ

ᓂᐅᕐᕈᑐᓕᕆᔩᑦ ᓂᐅᕙᓐᓛᓐᒥ ᓛᐸᑐᐊᒥᓗ ᐱᓇᓱᐊᖃᑎᒌᓛᕐᑎᓗᒋᑦ ᑐᓴᐅᒪᑎᑦᓯᒍᑎᓂᒃ

ᐱᓇᓱᐊᖃᑎᒌᒍᑎᐅᓂᐊᕐᑐᓂᒃ ᑲᑐᑦᔨᖃᑎᒌᒍᑎᖃᕐᓗᑎᒃ.

ᑐᕌᒐᖅ 1.4 

ᐱᓇᓱᐊᖃᑎᒌᓐᓂᑯᑦ, ᑲᖐᒋᔭᖃᕐᑐᑦ ᐱᓇᓱᐊᖃᑎᐅᔪᓪᓗ ᐸᕐᓇᓯᒪᐅᑎᓕᐅᕋᔭᕐᓗᑎᒃ 

ᒪᑭᑕᑎᑦᓯᒐᓱᐊᕈᓯᕐᒥᒃ ᒪᙯᕝᕕᒃ ᒪᑭᑕᒍᓐᓇᓯᐊᖁᓪᓗᒍ. 

ᐱᒍᓐᓇᓯᒐᓱᐊᕐᑕᖓ: 

• ᒪᙯᕝᕕᒃ ᐊᑐᕐᑕᐅᒍᓐᓇᕕᓕᒫᒥᓄᑦ ᐊᑐᕐᑕᐅᒍᓐᓇᓯᑎᓪᓗᒍ ᐊᕐᕌᒍᓕᒫᒥᓗ ᓂᐅᕐᕈᕋᔭᕐᑐᑦ

ᐅᑕᕐᕿᒍᓐᓇᓕᕐᓗᑎᒃ.

• ᖃᐅᔨᓴᕐᑐᓭᑦ ᐅᓄᕐᓯᒋᐊᕐᑕᐅᓗᑎᒃ ᖃᐅᔨᓴᕈᑎᐅᖃᑦᑕᕇᕐᑐᓗ ᒪᙯᕝᕕᒥ ᐱᓇᓱᐊᕐᑕᐅᓂᖓ

ᓯᕕᑦᑐᕆᐊᕐᑕᐅᓗᓂ ᐃᓚᒋᐊᕈᑎᐅᑎᓪᓗᒍ ᐃᖏᕐᕋᑎᑕᐅᓂᖓ ᓯᕕᑦᑐᕆᐊᕐᑕᐅᐸᑦ.

• ᐅᕕᒃᑲᓂᒃ ᐱᓇᓱᐊᕐᑎᓯᒍᑎᓂᒃ ᐊᓕᐊᓇᕐᑐᓂᒃ ᐱᑕᖃᕐᓂᐊᓗᓂ ᐃᓄᐃᑦ ᐅᕕᒃᑫᑦ

ᒥᕐᖑᐃᓯᕐᕕᓕᐊᓚᕿᐅᑎᑦᓴᖏᓐᓂᒃ ᐱᑐᖃᑎᖃᕐᓗᑎᒃ ᐃᓄᑐᖃᕐᓂᒃ, ᖃᐅᔨᓴᕐᑎᓂᒃ

ᐃᓗᕐᖁᓯᕐᒥᓗ ᑕᑯᑦᓴᐅᑎᑦᓯᔨᓂᒃ.

• ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᐅᓄᕐᓯᒋᐊᕆᓂᐊᕐᑎᓗᒋᑦ ᐱᐅᓯᑎᑦᓯᒋᐊᕐᓗᓂᓗ

ᒪᙯᕝᕕᒥ ᐊᑐᕐᑕᐅᒍᓐᓇᑐᓂᒃ ᑐᑦᑕᕕᐅᓂᐊᕐᑎᓗᒍ ᓂᐅᕐᕈᑐᓄᑦ ᖃᐅᔨᓴᕐᑎᓄᓪᓗ

ᐃᓪᓕᓇᕐᑑᑎᓪᓗᒍ ᐃᓚᒋᐊᕈᑎᒋᓗᒍ.



ᐊᐅᒡ ᒍᓯ 2016 v1.0 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᑐᕌᒐᖅ 1.5 

ᐅᒥᐊᕐᔪᐊᓂᒃ ᐊᐅᓚᑦᓯᔨᐅᔪᑦ ᑐᑭᓯᒪᑎᑕᐅᓂᐊᕐᓗᑎᒃ ᑐᑭᓯᒪᑎᑦᓯᓗᑎᓪᓗ ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᑕ ᑐᓴᐅᒪᔭᐅᖁᔭᖏᓐᓂᒃ ᓂᐅᕐᕈᕋᔭᕐᑐᓄᑦ ᐱᒍᑦᔭᐅᔪᓄᓪᓗ. 

ᐱᒍᓐᓇᓯᒐᓱᐊᕐᑕᖓ: 

• ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᐊᐅᓚᑦᓯᔨᐅᖃᑎᒌᑦᑐᓗ ᑲᑎᖕᖓᔨᖏᑦ ᐅᒥᐊᕐᔪᐊᑯᑦ 

ᓂᐅᕐᕈᖃᑦᑕᓂᐊᕐᑐᑦ ᒪᓕᒐᑦᓴᖏᓐᓂᒃ ᐊᑐᓕᕐᑎᓯᓛᕐᑎᓗᒋᑦ 2018-ᒥ.

• ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᐅᒥᐊᕐᔪᐊᖁᑎᖃᕐᑐᓂᒃᑦ ᐱᓇᓱᐊᖃᑎᖃᕐᓗᑎᒃ 

ᐅᓇᑕᒡᒑᖃᑎᒋᑦᓯᐊᓗᒋᑦ ᒪᓕᒐᐅᓂᐊᕐᑐᓂᒃ ᐊᕐᕌᒍᓂ ᑕᓪᓕᒪᓂ ᐸᕐᓇᓯᒪᐅᑏᑦ 

ᐊᖏᕐᑕᐅᓯᒪᓕᕐᑎᓗᒋᑦ. 

• 

ᑐᕌᒐᖅ 1.6 

ᖃᖓᑦᑕᔫᑦ ᒥᒍᓐᓇᐅᑎᖏᑦ ᒥᕐᖑᐃᓯᕐᕕᒧᑦ ᐊᐅᓚᑕᐅᒍᓐᓇᓯᐊᕐᓂᐊᑎᓪᓗᒋᑦ ᐊᐅᓚᑕᐅᓗᑎᓪᓗ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ ᐱᓇᓱᑦᑎᓄᑦ. 

ᐱᒍᓐᓇᓯᒐᓱᐊᕐᑕᖓ: 

• ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᐱᓇᓱᑦᑎᖏᑦ ᐊᑐᕐᑕᐅᑎᑦᓯᓂᐊᕐᑎᓗᒋᑦ, 

ᐃᑉᐱᒍᓱᑦᑎᐅᓗᑎᒃ ᖃᖓᑦᑕᔫᓂᒃ ᒪᓕᒐᐅᔪᓂᒃ ᒪᓕᖕᖏᑐᓂᒃ ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓂ ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᕐᑎᓗᒋᑦ ᐊᕐᕌᒍᓄᑦ ᑕᓪᓕᒪᓄᑦ.

• 2028 ᐊᕐᕌᒍᖓ ᐱᕕᑦᓴᕆᓗᒍ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᓄᕐᖃᑎᑦᓯᓚᕆᓛᕐᑎᓗᒋᑦ 

ᖃᖓᑦᑕᔫᓂᒃ ᐊᖏᕐᑕᐅᓯᒪᒐᑎᒃ ᐊᐅᓚᕙᑦᑐᓂᒃ. 

ᐸᕐᓇᓯᒪᐅᑎᒃ 2  ᐱᓂᐊᕐᓂᕋᐅᑎᐅᓯᒪᔪᓂᒃ ᓱᓕᑎᑦᓯᓂᖅ 

ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᐱᓇᓱᐊᖃᑎᖃᓛᕐᑎᓗᒋᑦ ᓄᓇᑦᓯᐊᕗᑦ ᑲᕙᒪᖓᓂᒃ, ᒪᑭᕝᕕᒥᒃ ᐊᒻᒪᓗ 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᓐᓂᒃ ᓄᓇᖓ ᐃᓗᕐᖁᓯᖓᓗ ᐱᐅᓕᓂᐊᕐᑕᐅᓯᐊᖁᓪᓗᒍ 

ᒥᕐᖑᐃᓯᕐᕕᐅᑉ, ᓇᓗᓀᕐᑕᐅᓗᓂᓗ ᓱᓕᓕᕐᑎᑕᐅᓗᓂᓗ ᐃᓄᐃᑦ ᖃᐅᔨᒪᐅᓯᖓ ᐱᑐᑦᓯᒪᓂᖓᓗ 

ᐃᓄᐃᑦ ᓄᓇᒥᓄᑦ ᐱᕕᑦᓴᖃᕐᑎᓯᒍᑎᐅᓗᓂ ᐃᓄᑐᐃᓐᓇᓂᒃ ᐊᒻᒪᓗ ᐃᓄᐃᑦ ᒪᑭᑕᑎᒐᓱᐊᕐᑕᖏᓐᓂᒃ. 

ᐊᐅᓚᑦᓯᓗᑎᒃ ᒥᕐᖑᐃᓯᕐᕕᒥᒃ ᐱᓇᓱᐊᖃᑎᒌᓪᓗᑎᒃ ᐊᖏᖃᑎᖐᒍᑎᐅᓯᒪᔪᑦ ᑐᖕᖓᕕᐅᔪᑦ ᐊᒻᒪᓗ 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐱᒍᓐᓇᓯᑦᓯᐊᕈᑎᐅᓚᖓᔪᑦ ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓄᑦ. ᐸᕐᓇᓯᒪᒍᑎᐅᔪᑦ ᑲᔪᓯᓚᖓᔪᑦ ᐱᒍᓐᓇᓯᒐᓱᐊᕈᑎᐅᓗᑎᒃ 

ᓯᕗᓂᓕᐅᕈᑎᐅᒐᓱᐊᕐᑐᓂᒃ ᑑᕐᙰᑦ ᖃᕐᖃᓱᐊᖏᑦᑕ ᐱᓇᓱᐊᖃᑎᒌᑦᑐᓗ ᐱᒍᓐᓇᓯᒪᒍᒪᖏᓐᓂᒃ. 

ᑐᕌᒐᖅ 2.1 

ᐊᑦᑕᓇᖕᖏᓯᐊᕐᑐᒥᒃ ᐃᑉᐱᒍᓱᐊᒐᓱᐊᕈᓯᖃᕐᓂᐊᓗᑎᒃ ᓄᓇᐅᑉ ᓱᕐᕋᑕᐅᒌᒃᑯᑎᑦᓴᖏᓐᓂᒃ ᐃᓗᕐᖁᓯᕐᑎᒍᓪᓗ ᑕᒪᓐᓇ 

ᓄᓇᐅᑉ ᐊᑐᕐᓂᖃᕐᓂᖓᓂᒃ. 



ᐱᒍᓐᓇᓯᒐᓱᐊᕐᑕᖓ: 

• ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᐅᑉ ᓄᓇᖓ ᐱᕈᕐᑐᖏᑦᑕᓗ ᐃᑉᐱᒋᔭᐅᒐᓱᐊᕈᑎᑦᓴᖏᑦ

ᐱᔭᕇᕐᑕᐅᓯᐊᕐᓗᑎᒃ ᐊᑐᓕᕐᑎᑕᐅᑦᓯᐊᓗᑎᓪᓗ (ᑐᑭᖃᕐᑎᓗᒍ ᐃᒫᒃ ᐊᑐᓂᑦ ᓄᓇᒥ

ᐃᒫᓂᓪᓗ ᖃᐅᔨᒪᒍᑎᑦᓭᑦ ᑕᓪᓕᒪᑦ ᐃᓂᓪᓚᑕᐅᒪᑦᓯᐊᓂᐊᕐᑎᓗᒋᑦ).

• ᐱᕕᑦᓴᐅᑎᓪᓗᒍ ᐃᓗᕐᖁᓯᕐᒨᓕᖓᔪᓂᒃ ᐊᓚᑦᓯᒍᑎᑦᓴᓂᒃ ᒪᓕᒐᕐᓄᑦ ᐃᓚᒋᔭᐅᑎᑦᓯᓛᕐᓗᑎᒃ

ᐊᕐᕌᒍᐃᑦ ᑕᓪᓕᒪᑦ ᐊᓂᒍᕐᐸᑕ ᐃᑉᐱᒍᓱᒐᓱᐊᕐᓂᖅ ᐊᖏᕐᑕᐅᒪᓂᖓ ᑲᔪᓯᓕᕐᑎᓗᒍ.

ᑐᕌᒐᖅ 2.2 

ᒥᕐᖑᐃᓯᕐᕕᒃ ᑲᓇᑕᒥ ᓴᐳᒻᒥᕗᖅ ᐊᒻᒪᓗ ᑫᓪᓗᑐᐃᑦᓱᑎᑦ ᓄᐃᑦᓯᖁᑦᓱᒋᑦ ᐊᒥᓱᐃᑦ ᑐᒃᑐᓕᕆᓂᕐᒧᑦ 

ᐊᐅᓚᑦᓯᔩᑦ ᑑᕐᙰ ᖃᕐᖃᓱᐊᖏᑦᑕ ᑐᒃᑐᖏᓐᓂᑦ ᐃᓗᕐᕈᓯᒥᑎᒍᑦ ᐱᒻᒪᕆᖁᑎᖃᒻᒪᑕ 

ᓂᕿᑦᓴᖃᕋᓱᐊᓐᓂᑯᑦ ᑑᕐᙰ ᓯᓚᕐᕿᔮᕐᕕᖓᑦ ᐊᒻᒪᓗ ᓇᔪᒐᕆᑦᓱᓂᐅᒃ ᐃᓄᐃᑦ ᓄᓇᑦᓯᐊᕗᒻᒥ ᐊᒻᒪᓗ 

ᓄᓇᕕᒻᒥ ᓯᕗᓂᒻᒥᑦ ᐊᓯᐅᑐᐃᓐᓇᖁᓇᒋᑦ ᑐᒃᑐᐃᑦ. 

ᐱᒍᓐᓇᓯᒐᓱᐊᕐᑕᖓ: 

• ᓄᓇᖃᕐᑐᑦ ᐊᐅᓚᑕᖃᕐᑐᑦ ᐊᒥᓱᐃᑦ ᑐᒃᑐᓕᕆᓂᕐᒧᑦ ᐱᓪᓗᑯᒋᐊᓕᓕᕆᔨᓂᒃ

ᑲᑎᖕᖓᔨᑖᕐᓗᑎᒃ ᑕᓯᐅᕐᓯᔨᐅᓂᐊᕐᑐᓂᒃ ᖃᐅᔨᓴᕐᑎᓂᒃ ᐃᑉᐱᒍᓱᒐᓱᐊᕐᑎᓂᓪᓗ ᑑᕐᙰᑦ

ᖃᕐᖃᖏᑦᑕ ᑐᒃᑐᖁᑎᖏᓐᓂᒃ ᐃᑉᐱᒐᓱᐊᒐᓱᐊᖃᑎᒌᓛᕐᓗᑎᒃ ᖃᐅᔨᓴᕐᕈᑎᑦᓴᓂᓪᓗ

ᐸᕐᓇᖃᑎᒌᓪᓗᑎᒃ ᓴᐳᒻᒥᒍᑎᐅᓂᐊᕐᑐᓂᒃ ᑐᒃᑐᐃᑦ ᖃᐅᔨᓴᕐᑕᐅᓂᕆᓲᖓᓂᒃ.

ᑐᕌᒐᖅ 2.3 

ᐱᓇᓱᐊᖃᑎᒌᓐᓂᑯᑦ, ᐃᕐᖃᓴᕐᑐᑎᒍᑦ ᐱᒻᒪᕆᐅᒧᖁᑎᖏᑦ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᑕ 

ᐅᓇᑕᒡᒑᑕᐅᓛᕐᑎᓗᒋᑦ ᑐᖕᖓᕕᑦᓴᖏᓪᓗᓕ ᒪᓕᒐᑦᓴᖏᑦᑕ ᐃᓂᓪᓚᑕᐅᓗᑎᒃ ᐊᐅᓚᑦᓯᒍᑎᓂ 

ᐃᓗᕐᖁᓯᕐᒨᓕᖓᔪᓂᒃ ᑖᒃᑯᐊᓗ ᖃᓄᖅ ᐊᑐᕐᑕᐅᖃᑦᑕᓂᐊᕐᒪᖔᑕ ᓇᓪᓕᖏᓪᓗ ᐅᓂᒃᑳᑐᐊᑦ 

ᐊᑐᕐᑕᐅᖃᑦᑕᓂᐊᕐᒪᖔᑕ ᑐᑭᑖᖃᑎᒌᑦᓯᒪᓗᑎᒃ. 

ᐱᒍᓐᓇᓯᒐᓱᐊᕐᑕᖓ: 

• ᐃᓗᕐᖁᓯᕐᒥᒃ ᐱᓇᓱᐊᕐᑎᓯᒍᑎᑦᓭᑦ ᐊᐅᓚᑕᐅᓂᖏᑦ ᐃᓚᖃᕐᓂᐊᑎᓪᓗᒋᑦ ᒪᓕᒐᕐᓂᒃ

ᐃᑉᐱᒐᓱᒐᓱᐊᕈᑎᑦᓴᓂᒃ ᐃᓂᓪᓚᑕᐅᓯᒪᓛᕐᑎᓗᒍ 2020 ᐱᕕᑦᓴᖃᕐᑎᓗᒍ.

• ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐅᓇᑕᒡᒑᓯᒪᓛᕐᑎᓗᒋᑦ ᐃᓗᕐᖁᓯᕐᒥᒃ

ᐱᓇᓱᐊᕐᑎᓯᒍᑎᐅᓂᐊᕐᑐᓂᒃ ᓴᐳᒻᒥᔭᐅᒋᐊᓕᓐᓂᓗ.

ᑐᕌᒐᖅ 2.4 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᒪᑭᑉᐸᓕᒐᓱᐊᕈᑎᑦᓴᓂᒃ ᐱᓇᓱᒐᑦᓴᓂᓪᓗ ᐱᕕᑦᓴᖃᕈᑎᐅᓂᐊᕐᑎᓗᒍ 

ᓛᐸᑐᐊᒥᐅᓄᑦ ᑯᐯᒻᒥᐅᓄᓪᓗ ᐃᓄᑐᐃᓐᓇᓄᑦ. 



ᐊᐅᒡ ᒍᓯ 2018 v1.2 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᐱᒍᓐᓇᓯᒐᓱᐊᕐᑕᖓ: 

• ᓄᓇᑦᓯᐊᕗᑦ ᑲᕙᒪᖓᑦ ᒪᑭᕝᕕᓗ ᑲᑎᒪᑎᑦᓯᓂᖃᓛᕐᑎᓗᒋᒃ 2017-ᒥ ᓯᕗᓂᕐᒥ 

ᑮᓇᐅᔭᓕᐅᕋᓱᐊᕈᑎᐅᒍᓐᓇᑐᓂᒃ ᒥᕐᖑᐃᓯᕐᕕᒥ ᐱᕕᑦᓴᐅᒍᓐᓇᑐᓂᒃ 

ᐅᖄᖄᑎᒌᒍᑎᖃᕐᓗᑎᒃ.

• ᐸᕐᓇᓯᒪᒍᑎᓕᐅᕐᓗᑎᒃ ᑯᐯᒻᒦᑐᓂᒃ ᒪᑭᑕᑎᑦᓯᒐᓱᐊᓲᓂᒃ ᐱᖕᖑᑎᑦᓯᓛᕐᓗᑎᒃ 

ᐊᑐᓕᕐᑎᓯᓗᑎᓪᓗ 2019-ᒥ.

• ᐱᓇᓱᐊᖃᑎᐅᓂᐊᕐᑐᓂᒃ ᐅᓇᑕᒡᒑᓗᑎᒃ ᑯᐯᒻᒥ ᐊᐅᓚᒍᑎᑦᓴᓕᐅᕐᑎᓂᒃ ᑐᓴᐅᒪᑎᑦᓯᔨᓂᒃ 

ᓂᐅᕐᕈᓯᕋᓱᐊᕈᑎᑦᓴᓂᓪᓗ ᑲᔪᓯᓕᕋᔭᕐᑐᑦ 2021.

• 70%-ᖓ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ ᐱᓇᓱᐊᕐᑎᓯᒍᑎᐅᓂᐊᕐᑐᑦ 

ᐃᓄᑐᐃᓐᓇᓄᑦ ᐅᕝᕙᓗᓘᓐᓃᑦ ᐃᓄᐃᑦ ᒪᑭᑕᑎᒐᓱᐊᕐᑕᖏᓐᓂᒃ. 

ᑐᕌᒐᖅ 2.5 

ᐃᓄᐃᑦ ᐱᓇᓱᑦᑎᑕᐅᖃᑦᑕᓂᐊᕐᑎᓗᒋᑦ ᖃᐅᔨᓴᕈᑎᓂᒃ ᖃᐅᔨᓴᕈᑎᐅᔪᓪᓗ ᓴᕐᕿᑎᑕᐅᒍᑎᖏᑦ ᐃᓄᓐᓂᒃ ᐊᓯᖏᓐᓂᓗ 

ᑐᓴᐅᒪᑎᑦᓯᒍᑎᐅᖃᑦᑕᓂᐊᕐᑎᓗᒋᑦ. 

ᐱᒍᓐᓇᓯᒐᓱᐊᕐᑕᖓ: 

• ᐃᓄᐃᑦ ᑐᓴᐅᒪᑎᑦᓯᓯᐊᖃᑦᑕᓂᐊᕐᑎᓗᒋᑦ ᐃᓚᐅᑎᑕᐅᑦᓯᐊᓂᕐᒥᓂᒃ ᖃᐅᔨᓴᕐᓂᐅᔪᓂᒃ

ᐊᕐᕌᒍᐃᓪᓗ ᑕᓪᓕᒪᑦ ᐊᓂᒍᕐᐸᑕ ᑐᓴᕐᑎᓯᒍᑎᐅᓕᐅᓛᕐᓗᑎᒃ ᐸᕐᓇᓂᐅᓪᓗ ᐃᓱᓕᓂᖏᓐᓂ.

• ᖃᐅᔨᓴᕐᑏᑦ ᖃᐅᔨᓴᕈᑎᕕᓂᕐᒥᓂᒃ ᐃᓄᑐᐃᓐᓇᓄᑦ ᒪᓂᓯᓯᒪᖃᑦᑕᓂᐊᕐᑎᓗᒋᑦ

ᓇᓗᓇᖕᖏᑐᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ, ᑐᑭᓯᑎᑦᓯᓗᑎᒃ ᖃᓪᓗᓈᑎᑐᑦ ᐃᓄᑦᑎᑐᓪᓗ.

ᐸᕐᓇᓯᒪᐅᑎᒃ 3: ᐃᓄᐃᑦ ᐅᓂᒃᑲᐅᓯᖏᓐᓂᒃ ᐊᒥᕐᖃᕈᑎᖃᕐᓂᖅ -ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓐ ᐃᓄᐃᑦ ᐃᓗᕐᖁᓯᖓᒍᑦ ᑕᐅᑐᒍᓯᖃᕐᓂᖅ 

ᐃᓄᐃᑦ ᐅᓂᒃᑲᐅᓯᖏᓐᓂᒃ ᐊᒥᕐᖃᕈᑎᖃᕐᓂᖅ ᐱᒻᒪᕆᐅᕗᖅ ᐱᑐᖃᑎᒌᒍᑎᐅᑦᓱᓂ ᐃᓄᑐᐃᓐᓇᓄᑦ, 

ᓂᐅᕐᕈᑐᓄᑦ ᑲᓇᑕᒥᐅᓄᓪᓗ ᑐᑭᓯᑎᑦᓯᒍᑎᐅᒻᒪᑦ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᑕ 

ᐃᓗᕐᖁᓯᖓᓂᒃ ᐃᕐᖃᓇᕐᑐᖁᑎᖏᓐᓂᓗ ᐃᓄᐃᑦ ᓄᓇᖓᓂ. ᑖᓐᓇ ᐸᕐᓇᓯᒪᒍᑎᐅᔪᖅ 

ᐊᓪᓚᖑᕐᑎᓯᒍᑎᐅᒐᔭᕐᑐᖅ ᐃᓄᑐᙯᑦ ᐅᓂᒃᑳᑐᐊᖏᓐᓂᒃ ᖃᐅᔨᓵᕆᒍᑎᑦᓯᐊᓂᒃ ᐅᕕᒃᑲᓂᑦ 

ᓂᐅᕐᕈᑐᓂᓪᓗ. ᐅᐱᒍᓲᑎᖃᕐᓗᑎᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐊᑑᑎᒐᔭᕐᑐᖅ ᐊᑯᓂᓗ ᐅᒫᒍᓐᓇᓱᓂ 

ᒥᕐᖑᐃᓯᕐᕕᒥ. ᖃᐅᔨᓴᕐᑕᐅᒋᐊᓪᓚᓗᓂᓗ ᐃᓄᐃᑦ ᐅᓂᒃᑳᑐᐊᖏᑦ ᓂᐅᕐᕈᑐᓂ ᑲᓇᑕᒥᐅᓂᓗ 

ᑐᑭᓯᑎᑦᓯᒍᑎᐅᒋᐊᓪᓚᒐᔭᕐᑐᖅ ᐅᐱᒍᓱᓕᐅᒥᒍᑎᐅᓗᓂᓗ ᓱᒧᑦ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ 

ᐊᑦᔨᐅᖏᑦᓯᐊᓱᓂ ᐃᓂᐅᒻᒪᖔᑦ. 

ᑐᕌᒐᖅ 3.1 

ᐃᓄᑐᙯᑦ ᐅᓂᒃᑲᐅᓯᖏᑦ ᐊᓪᓚᖑᕐᑎᑕᐅᓗᑎᒃ ᐊᑐᕐᑕᐅᖃᑦᑕᓗᑎᒃ ᐅᓂᒃᑳᕈᑎᐅᓗᑎᒃ ᑑᕐᙰᑦ 

ᖃᕐᖃᖏᑦᑕ ᓯᓚᕐᕿᔮᕐᕕᖓᓂ ᐅᕕᒃᑲᓄᑦ ᓂᐅᕐᕈᑐᓄᓪᓗ. 



ᐱᒍᓐᓇᓯᒐᓱᐊᕐᑕᖓ: 

• ᐅᓂᒃᑳᑐᐊᕐᓂᑯᑦ ᐃᓄᑐᖃᕐᓄᑦ ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᑐᐊᕐᐸᑕ

ᐊᑐᓕᕐᑎᑕᐅᓛᕐᑎᓗᒋᑦ ᐊᕐᕌᒍᓂ ᐱᖓᓱᓂ.

• ᓄᓀᑦ ᑌᔭᐅᒍᓯᖏᑦᑕ ᓄᐊᑕᐅᓂᖓ ᑲᔪᓯᓗᓂ ᐃᓄᐃᑦ, ᓂᐅᕐᕈᑐᑦ ᑲᓇᑕᒥᐅᓪᓗ

ᖃᐅᔨᒪᑦᓯᐊᓛᕐᒪᑕ.

• ᖃᐅᔨᒪᑦᓯᐊᑐᓄᑦ ᖃᐅᔨᓴᕐᑕᐅᔪᖃᓛᕐᑎᓗᒍ ᐃᓄᐃᑦ ᖃᐅᔨᒪᐅᓯᖏᓐᓂᒃ,

ᐃᓄᖃᕐᓂᕕᓂᖓᓂᒃ, ᓄᓇᖓᓂᒃ ᐱᑦᓴᖑᕈᓐᓇᑐᓂᓪᓗ ᑑᕐᙰᑦ ᖃᕐᖃᓱᐊᖏᑦᑕ

ᓯᓚᕐᕿᔮᕐᕕᖓᓂ.

ᑐᕌᒐᖅ 3.2 

ᐃᓄᑐᙯᑦ ᐅᕕᒃᑫᓗ ᐱᑐᖃᑎᒌᓛᕐᑎᓗᒋᑦ ᐱᐅᓕᐊᑦᓯᐊᕋᓱᐊᕐᓗᑎᒃ ᐃᓄᐃᑦ ᐃᓗᕐᖁᓯᖓᓂᒃ 

ᒥᕐᖑᐃᓯᕐᕕᒥ. 

ᐱᒍᓐᓇᓯᒐᓱᐊᕐᑕᖓ: 

• ᐅᓂᒃᑳᑐᐊᕈᑎᐅᖃᑦᑕᕋᔭᕐᑐᓂᒃ ᐃᓂᓪᓓᓗᑎᒃ ᓂᐅᕐᕈᑐᓄᑦ ᐊᑐᕐᑕᐅᒐᔭᕐᑐᓂᒃ

ᖃᕆᑕᐅᔭᑎᒍᓪᓗ ᓴᕐᕿᔮᕐᑎᓯᓗᑎᒃ ᑐᓴᕋᑦᓴᓂᐊᕐᑎᓂᓪᓗ ᐱᒐᓱᐊᕐᑕᖏᑦ ᐊᖏᓕᐅᒥᖁᓪᓗᒋᑦ

ᐸᕐᓇᓯᒪᒍᑏᑦ ᐊᖏᕐᑕᐅᓯᒪᓕᕐᑎᓗᒋᑦ ᐊᕐᕌᒍᓂ ᑕᓪᓕᒪᓂ.

ᑐᕌᒐᖅ 3.3 

ᐃᓄᐃᑦ ᐱᑐᑦᓯᒪᓂᖓ ᐱᑐᒋᐊᓪᓚᓂᖓᓗ ᓄᓇᒧᑦ ᐊᖏᓕᒋᐊᕐᓯᒪᔪᖅ ᐃᓄᐃᓪᓗ ᐅᓂᒃᑲᐅᓯᖏᑦ 

ᐊᒥᓱᖕᖑᓕᐅᒥᓯᒪᑦᓱᑎᒃ. 

ᐱᒍᓐᓇᓯᒐᓱᐊᕐᑕᖓ: 

• ᐃᓄᐃᑦ ᒥᕐᖑᐃᓯᕐᕕᒦᖃᑎᐅᖃᑦᑕᓂᖓ ᓯᕕᑦᑐᕆᐊᕐᑕᐅᓂᐊᕐᑎᓗᒍ ᐸᕐᓇᓯᒪᒍᑏᑦ 

ᐊᖏᕐᑕᐅᓯᒪᓕᕐᑎᓗᒋᑦ ᐊᕐᕌᒍᓂ ᑕᓪᓕᒪᓂ.

• ᑐᓴᐅᒪᑎᑦᓯᒍᑎᑦᓭᑦ ᐱᖕᖑᑎᑕᐅᓂᐊᕐᑎᓗᒋᑦ ᐊᑐᓕᕐᑎᑕᐅᓗᑎᓪᓗ 2028-ᒥ. 

ᑐᕌᒐᖅ 3.4 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᖃᓪᓗᓈᑦ ᓄᓇᖏᓐᓂ ᐱᒍᒪᔭᐅᑎᑕᐅᒐᓱᐊᕐᓗᓂ 

ᑕᑯᑦᓴᐅᑎᑕᐅᖃᑦᑕᓛᕐᑎᓗᒍ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦᑕ ᐱᖁᔨᓂᖓᒍᑦ. 

ᐱᒍᓐᓇᓯᒐᓱᐊᕐᑕᖓ: 

• ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᕐᑎᓗᒋᑦ ᐊᕐᕌᒍᓂ ᑕᓪᓕᒪᓂ ᖃᓪᓗᓈᑦ ᓄᓇᖓᓐᓂ

ᑐᓴᐅᒪᔭᐅᑎᑦᓯᓂᖅ ᐊᒥᓱᖕᖑᒋᐊᕐᓯᒪᓕᕐᑐᑦ ᐱᓇᓱᐊᕐᑕᐅᒪᕆᓯᓛᕐᑎᓗᒍ.

6.0 ᐊᐅᓚᑦᓯᕕᐅᔪᑦ 



ᐊᐅᒡ ᒍᓯ 2018 v1.2 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᒥᕐᖑᐃᓯᕐᕕᐅᑉ ᐱᓇᓱᑦᑎᖏᑦ ᐊᒻᒪᓗ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐅᓇᑕᒡᒑᓯᒪᔪᑦ ᓯᑕᒪᐅᔪᕐᑐᓂᒃ 

ᐊᐅᓚᑦᓯᕕᐅᒐᔭᕐᑐᓂᒃ ᒥᕐᖑᐃᓯᕐᕕᒥ ᓄᓇᓂᒃ ᐃᓗᕐᖁᓯᓕᕆᕕᓐᓂᓗ ᐱᒻᒪᕆᐅᓂᖓᓂᓪᓗ ᐃᓄᐃᑦ ᐅᓂᒃᑲᐅᓯᖏᑦ 

ᐅᓂᒃᑲᐅᑕᐅᓗᑎᒃ ᓂᐅᕐᕈᑐᓄᑦ ᑲᓇᑕᒥᐅᓄᓪᓗ. ᑕᓪᓕᒪᑦ ᐃᓃᑦ ᓯᕿᓂᕙᓯᖓᓂ ᒥᕐᖑᐃᓯᕐᕕᐅᑉ ᓂᐅᕐᕈᕕᐅᓲᑦ ᑌᒣᒻᒪᑦ, 

ᒪᓕᒐᖃᕆᐊᖃᕐᑐᑦ ᓄᓇᐅᑉ ᐃᓗᕐᖁᓯᓕᕆᐅᑏᓪᓗ ᓴᐳᒻᒥᔭᐅᒍᑎᑦᓴᖏᓐᓂᒃ. ᒪᕐᕉᒃ ᐃᓃᒃ ᑕᕐᕋᕙᓯᒻᒦᑑᒃ ᒥᕐᖑᐃᓯᕐᕕᒥ 

ᑲᒪᒋᔭᐅᑦᓯᐊᕆᐊᓖᒃ ᐅᐸᐅᑎᒐᓱᒋᐊᖏᓪᓗ ᐱᔭᕐᓃᑑᑦᓱᑎᒃ ᓂᐅᕐᕈᑐᓄᑦ ᓯᕗᓂᕐᒥ ᐊᑑᑎᔭᐅᑎᑕᑦᑎᓄᑦ 

ᐃᓚᒋᔭᐅᓕᑐᐃᓐᓇᕆᐊᓖᒃ. 

ᑕᓪᓕᒪᑦ ᐃᓃᑦ ᓯᕿᓂᕙᓯᒻᒦᑐᑦ ᒥᕐᖑᐃᓯᕐᕕᒥ ᐊᑦᔨᒌᓂᒃ ᐊᐅᓚᑦᓯᓂᕐᒧᑦ ᐱᔭᕐᓃᓕᐅᕈᑎᑕᖃᖃᑦᑕᑐᑦ ᓂᐅᕐᕈᑐᓄᑦ 

ᐅᐸᑦᑕᐅᒍᓐᓇᓂᖓᓄᑦ, ᐃᓱᐊᕐᓯᓂᕐᓴᐅᒐᔭᕐᑐᖅ ᐊᑑᑎᔭᖏᑦ. ᓴᐳᒻᒥᔭᐅᓂᖓᓗ ᓄᓇᐅᑉ ᐃᓗᕐᖁᓯᓕᕆᐅᑏᓪᓗ. ᐃᒡᒋᐊᖅ 

ᓄᓇᐅᑉ ᐊᕕᑦᑐᑕᐅᓯᒪᓂᖓᓂ ᐱᖓᓱᒐᓃᑦᑐᑐᐊᖅ, ᐱᖓᓲᔪᕐᑐᑦ ᐃᓃᑦ ᓄᓇᐅᑉ ᐊᔨᑦᑐᑕᐅᓯᒪᓂᖓᓂ ᒪᕐᕈᒦᑦᑎᓗᒋᑦ. 

ᐊᐅᓚᑦᓯᓂᕐᒧᑦ ᑐᕌᒉᑦ ᐱᒍᓐᓇᓯᔭᐅᒐᓱᐊᕐᑐᓗ ᐱᖕᖑᑎᑕᐅᓯᒪᔪᑦ ᑖᒃᑯᓄᖓ ᓯᑕᒪᐅᔪᖕᖏᒐᕐᑐᓄᑦ ᐃᓂᓄᑦ ᐊᑖᓂ 

ᑐᑭᓯᓇᕐᑎᑕᐅᔪᓄᑦ. 

ᐊᒡᒋᒋᐊᖅ (ᓴᓪᓕᐅᑉ ᑲᖏᕐᓱᖓ) ᐊᒡᒋᒋᐊᖅ ᐃᓗᐃᓕᕐᒦᑐᖅ Branigan ᕿᑭᕐᑕᖓᓂ, ᓴᓪᓕᐅᑉ ᑲᖏᕐᓱᖓᓂ ᐃᓄᓐᓄᑦ 

ᓇᔪᒐᐅᓲᑐᖃᖅ ᓯᕗᓪᓕᖏᓐᓄᓗ. ᐃᓗᕐᖁᓯᕐᑎᒍᑦ ᐊᑑᑎᒐᑦᓴᖃᑦᓯᐊᑐᖅ ᖃᕐᒪᑕᓕᒃ, ᓂᕿᖃᐅᑎᕕᓂᕐᑕᓕᒃ, 

ᐅᑕᕐᕿᐅᕕᑦᑕᓕᒃ ᐊᓯᖏᓐᓂᓗ ᐃᓗᕐᖁᓯᕐᒥᒃ ᐱᓇᓱᐊᕈᑎᐅᓲᓂᒃ ᐅᓪᓗᒥᒧᑦ. ᐃᒡᒋᐊᖅ ᐃᓂᖃᕐᑐᖅ ᓂᐅᕐᕈᑐᓄᑦ 

ᑎᑭᕝᕕᐅᒍᓐᓇᑐᒥᒃ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᐱᓇᓱᐊᕐᕕᖓᒍᑦ ᑖᕙᓂᓗ ᓂᐅᕐᕈᑐᑦ ᖃᕐᖃᓄᑦ ᒪᔪᕋᕈᓐᓇᓱᑎᒃ 

ᕿᒥᕐᕈᓗᑎᒃ ᐃᓕᓐᓂᐊᓗᑎᓪᓗ ᐃᓗᕐᖁᓯᕐᑎᒍᑦ ᖃᓄᐃᓕᖓᓂᐅᔪᓂᒃ ᐃᕐᖃᓇᕐᑐᓄᓪᓗ ᐱᒻᒪᕆᐅᓂᖏᓐᓂᒃ.

ᓴᓪᓕᑯᓗᒃ (ᕉᔅ ᕿᑭᕐᑕᖓ) ᐃᓂᐅᔪᖅ, ᖃᒻᒥᑯᑦ ᐃᓄᐃᑦ ᓄᓇᒋᖃᑦᑕᓚᐅᔭᖓ ᕿᓚᓗᒐᕐᓂᐊᕕᒋᑦᓱᒍ, ᓇᑦᓯᓂᐊᕐᕕᒋᑦᓱᒍ 

ᕿᐅᓐᓇᑐᒥ ᓯᑯᓕᒻᒥ ᓛᐸᑐᐊᑉ ᑕᕆᐅᖓᓂ. ᑖᓐᓇ ᕿᑭᕐᑕᖅ ᒥᑭᔪᐊᐱᐅᔮᕐᑐᖅ ᐃᓐᓈᕈᐃᑦ ᑕᑯᑦᓱᒋᑦ ᓴᓪᓕᐅᑉ 

ᐃᑭᕋᓴᖓᓂ ᐊᒥᓱᓂᓪᓗ ᐃᓗᕕᕐᑕᖃᕐᓱᓂ, ᒪᕐᕉᓂᓪᓗ ᓄᓇᓕᑦᑕᖃᕐᓱᓂ ᖃᕐᒪᑕᓕᕕᓂᕐᓂᒃ. ᑕᒫᓂ 

ᑐᓂᕐᑕᓂᐊᕐᑕᐅᖃᑦᑕᓯᒪᔪᑦ 5000 ᐊᕐᕌᒍᓂ ᖃᐅᔨᔭᐅᖃᑦᑕᓯᒪᔪᑦ ᐃᓄᖃᕐᓯᒪᒋᐊᖓᓂᒃ ᑑᕐᙰᑦ ᖃᕐᖃᖏᑦ. ᓴᓪᓕᑯᓗᒃ 

ᐃᓄᐃᑦ ᐃᓗᕐᖁᓯᕐᒥᓂᒃ ᓴᕐᕿᔮᕐᑎᓯᕕᓪᓚᕆᖓ ᓴᓪᓕᐅᑉ ᐃᑭᕋᓴᖓᓂ. 

ᕌᒪ ᐃᓂᐅᔪᖅ ᓄᓇᖓ ᐱᑕᖃᑦᓯᐊᓱᓂ ᐃᓗᕐᖁᓯᓕᕆᓂᕐᒨᓕᖓᔪᓂᓪᓗ, ᐃᓄᐃᑦ ᓯᕗᓪᓕᕆᓚᐅᔭᒥᓄᑦ ᐱᑐᖃᑎᒌᕝᕕᖓ. 

ᑕᒫᓂ ᐅᔭᕋᑦᑕᕕᖃᕐᑐᖅ ᕌᒪᒥᓪᓗ ᐊᐅᓚᑦᓯᓚᐅᕐᑐᕕᓂᕐᓂᒃ, ᐃᓄᐃᑦ ᐅᓇᑕᒡᒑᓯᒪᔭᖓ ᐊᐅᓚᑕᐅᒍᑎᖃᖁᑦᓱᒍ 

ᐱᐅᓯᕐᓲᑎᑐᐃᓐᓇᐅᖏᑦᑐᒥᒃ ᐊᒥᕐᖄᖃᑎᒌᒍᑎᐅᓗᓂᓗ ᑲᓇᑕᒥᐅᓄᑦ. ᒪᓕᒐᕐᑕᖃᕆᐊᖃᑦᓯᐊᓛᕐᑐᖅ ᑭᑦᔨᒐᕐᑕᓕᒻᒥ 

ᐅᔭᕋᑦᑕᕕᒃ ᐃᕐᖃᓇᕐᑐᖁᑎᐅᑎᓪᓗᒍ ᑌᔭᐅᓯᒪᒻᒪᑦ. 

ᓯᕐᓗᐊᖅ (ᑕᕐᕋᕙᓯᒻᒦᑐᖅ) ᐊᐅᓚᑕᐅᔪᑦᓴᐅᑎᓪᓗᒍ ᐅᓇᑕᒡᒑᑕᐅᓯᒪᔪᖅ ᑲᑎᕝᕕᐅᓲᖅ ᓂᐅᕐᕈᑐᓄᓪᓗ 

ᐅᐸᑦᑕᐅᓯᑎᐅᑦᓱᓂ. ᓯᕐᓗᐊᖅ (ᑕᕐᕋᕙᓯᒻᒦᑐᖅ) ᐃᓄᐃᑦ ᐊᑐᓲᖓ ᓯᕗᓪᓕᖏᑦᑕᓗ ᐅᑭᐅᓂᒃ ᑕᐅᓴᓐᑎᓂᒃ. ᓄᓇᖓ 

ᐱᑦᓴᑕᖃᑦᓯᐊᑐᖅ ᐃᓗᕐᖁᓯᕐᒨᓕᖓᔪᓂᓪᓗ ᐃᓗᕕᕐᑕᖃᕐᑐᖅ, ᖃᕐᒪᑕᖃᕐᓱᓂ, ᓂᕿᖃᐅᑎᑕᖃᕐᓱᓂ, ᐊᓯᖏᓐᓂᓗ. 

ᑐᓂᕐᑕᓂᐊᕐᑐᖃᓚᐅᔪᑎᓪᓗᒍ ᖃᐅᔨᑦᓯᐊᓂᕐᓴᖑᕐᓯᒪᔪᑦ, ᓂᐅᕐᕈᑐᓄᑦ ᐅᐸᑦᑕᐅᑎᒋᐊᖓ ᐃᓱᐊᕐᑑᓱᓂ 

ᐱᓇᓱᐊᖃᑎᐅᑎᓪᓗᒋᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᑐᓵᔨᖏᑦ. ᑕᒪᓐᓇ ᑕᕐᕋᒦᓐᓂᖓ ᑐᑭᓯᒋᐊᒃᑲᓂᕈᒪᔭᕗᑦ. 

ᐱᑐᒃᑭᒃ (ᓇᕝᕚᑉ ᑰᖓᓂ)  ᐊᐅᓚᕕᒋᓲᑐᖃᖓ ᐃᓄᐃᑦ ᓄᓇᕕᒻᒥᐅᑦ (ᑯᐯᑉ ᑕᕐᕋᖓᓂ) 

ᓄᓇᑦᓯᐊᕗᒻᒥᐅᓗ (ᓛᐸᑐᐊᒥ) ᑌᒪᖕᖓᓂᐊᕐᔪᒃ - ᐱᓱᕝᕕᐅᕙᑦᑐᕕᓂᖅ ᕿᒧᑦᓯᑯᓪᓘᓃᑦ ᐅᓪᓗᒥᓕ 

ᓯᑭᑑᒃᑯᑦ ᐅᐸᑦᑕᐅᕙᓕᕐᒥᔪᖅ. 2006-ᖑᑎᓪᓗᒍ ᐃᓄᑦᓱᒥᒃ ᓇᑉᐯᔪᖃᓚᐅᔪᖅ ᑲᓇᑕᒥ 

ᒥᕐᖑᐃᓯᕐᕕᓕᕆᔨᓂᒃ ᐅᐱᒍᓱᒍᑎᒋᑦᓱᒍ ᓯᕗᓪᓕᕕᓂᕐᒥᑕ ᐊᕐᖁᓯᓂᕕᓂᕆᒻᒪᐅᒃ ᐅᓪᓗᒥᓗ 

ᐱᒻᒪᕆᐅᓂᖓᓂᒃ ᑐᑭᓯᑎᑦᓯᒍᑎᒋᑦᓱᒍ. ᐊᒥᓱᑦ ᑐᓂᕐᑕᓂᐊᕐᕕᓭᑦ ᐅᓇᑕᒡᒑᑕᐅᓯᒪᔪᑦ ᓂᐅᕐᕈᑐᓪᓗ 



ᐊᑑᑎᒍᓐᓇᓯᐊᕐᓱᑎᒃ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦᑕ ᐱᓇᓱᑦᑎᖏᑦᑕ ᐊᑑᑎᓲᖏᓐᓂᒃ 

ᐊᕐᖁᑎᒋᓂᐊᕐᑕᖏᑦ ᐅᓇᑕᒡᒑᕇᕐᓯᒪᔪᓂᒃ. 

ᐊᐅᓚᑦᓯᓂᕐᒧᑦ ᑐᕌᒐᐅᔪᑦ ᓯᕿᓂᕙᓯᖓᓃᑦᑐᑦ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ 

 ᓂᐅᕐᕈᑐᑦ ᐊᓕᐊᒋᔭᖓᑦ, ᕿᒥᕐᕈᕕᒋᒍᓐᓇᑕᖓ ᐃᓕᑦᓯᒍᓐᓇᓱᑎᓪᓗ ᐃᓄᐃᑦ ᐅᓂᒃᑳᖏᓐᓂᒃ

ᐊᒡᒋᒋᐊᒥ, ᓴᓪᓕᑯᓗᒻᒥ, ᕌᒪᒥ, ᓯᕐᓗᐊᒥ ᐱᑐᒃᑭᒥᓪᓗ ᐃᓗᕐᖁᓯᕐᑎᒍᑦ ᓄᓇᖓᓗ

ᓴᐳᒻᒥᔭᐅᑦᓯᐊᕆᐊᖃᕐᑐᖅ ᑭᖑᕚᖑᓛᕐᑐᓄᑦ ᐊᑐᕐᑕᐅᒍᓐᓇᓯᐊᓛᖏᓐᓇᖁᓗᒍ.

 ᐃᓄᐃᑦ ᐅᓂᒃᑲᐅᓯᖏᑦᑕ ᐱᒻᒪᕆᐅᓂᖏᑦ ᓴᐳᒻᒥᔭᐅᒋᐊᖃᕐᓂᖏᓪᓗ ᐃᓄᓐᓄᑦ

ᐅᖄᔭᐅᑦᓯᐊᖃᑦᑕᑐᖅ ᑐᓴᕐᑎᓯᒍᑎᑎᒍᑦ ᖃᕆᑕᐅᔭᑎᒍᓪᓗ ᑐᓴᐅᒪᑎᑦᓯᒍᑎᑎᒍᑦ.

 ᑲᓇᑕᒥᐅᑦ ᑐᑭᓯᒪᑦᓯᐊᑐᑦ ᐅᐱᒍᓱᑦᓱᑎᓪᓗ ᐃᓄᐃᑦ ᐅᓂᒃᑳᑐᐊᖏᓐᓂᒃ

ᐅᓂᒃᑳᑕᐅᖃᑦᑕᑐᓂᒃ ᐃᒡᒋᐊᒥ, ᓴᓪᓗᑯᓗᒻᒥ, ᕌᒪᒥ, ᓯᕐᓗᐊᒥ ᐱᑐᒃᑭᒥᓪᓗ.

 ᐊᒡᒋᒋᐊᖅ (ᓴᓪᓕᐅᑉ ᑲᖏᕐᓱᖓ) ᐱᒍᒪᔭᐅᓕᕐᑎᑕᐅᒐᓱᐊᕐᓗᓂ ᐊᐅᓚᑕᐅᓗᓂᓗ

ᓄᑦᑎᑕᕈᓐᓇᓗᓂ ᒪᙯᕝᕕᐅᑎᓪᓗᒍ, ᓂᐅᕐᕈᑐᓄᑦ ᑐᑭᓯᑎᑦᓯᕕᐅᖃᑦᑕᕋᔭᕐᓗᓂ ᓄᓇᖓᓂᒃ

ᐃᓗᕐᖁᓯᕐᒥᓗ ᒥᕐᖑᐃᓯᕐᕕᒥ.

 ᐊᕐᖁᑏᑦ ᒪᓕᒉᓪᓗ ᑭᑦᔨᒐᕐᑕᓕᒻᒧᑦ ᕌᒪᒧᑦ ᐅᔭᕋᑦᑕᕕᒻᒧᑦ ᐃᕐᖃᓇᕐᑐᖁᑎᐅᔪᒧᑦ

ᐱᖕᖑᑎᑕᐅᓂᐊᕐᑎᓗᒋᑦ.

 

ᐱᒍᓐᓇᓯᒐᓱᐊᕐᑕᖓ 

 ᒪᓕᒉᑦ ᓂᐅᕐᕈᑐᓄᑦ ᐱᖕᖑᑎᑕᐅᑦᓱᑎᑦ ᐊᑐᓕᕐᑎᑕᐅᓲᑦ ᐊᕐᕌᒎᒃ ᒪᕐᕉᒃ ᐃᓗᐊᓂ

ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᑐᐊᕐᐸᑕ.

 ᓂᐅᕐᕈᑐᑦ ᐊᑦᑕᓇᕐᑐᒦᑦᑌᓕᒍᑎᑦᓴᖏᑦ ᐊᑐᓕᕐᑎᑕᐅᓗᑎᒃ ᐱᓇᓱᐊᖃᑎᐅᔪᑦ

ᐃᓚᐅᑎᓪᓗᒋᑦ ᐊᕐᕌᒍᒥ ᓯᕗᓪᓕᐹᒥ ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᕐᑎᓗᒋᑦ.

 ᓂᐅᕐᕈᑐᑦ ᑐᓴᕐᑎᓯᒍᑎᖏᑦ ᐊᓕᐊᓱᑦᑐᕕᓂᐅᓂᕋᕐᓱᑎᒃ.

 ᓂᐅᕐᕈᑐᑦ ᐊᓪᓚᖃᑦᑕᑎᓪᓗᒋᑦ ᐃᓕᑦᓯᔭᕕᓂᕐᒥᓂᒃ ᓄᓇᒥᑦ ᐃᓗᕐᖁᓯᕐᒥᓗ ᒥᕐᖑᐃᓯᕐᕕᒦᑦᓱᑎᒃ.

 ᓂᐅᕐᕈᑐᑦ ᑐᓴᕐᑎᓯᖃᑦᑕᑎᓪᓗᒋᑦ ᓄᓇᒥᒃ ᐱᑐᖃᑎᓕᕕᓂᐅᓂᕐᒥᓂᒃ ᐃᓄᐃᑦ ᑕᐅᑐᒍᓯᖓᒍᑦ

ᐃᓗᕐᖁᓯᕐᒥᒃ ᐊᑐᕐᓱᑎᒃ.

ᑖᒃᑯᐊ ᐱᖓᓱᑦ ᐃᓃᑦ ᐊᐅᓚᑕᐅᔪᑦ ᑕᕐᕋᕙᓯᖓᓂ ᒥᕐᖑᐃᓯᕐᕕᐅᑉ ᐅᐱᕐᖏᕕᒃ, ᑲᖓᓚᕐᓯᐅᕕᐅᑉ 

ᑕᓯᖓ ᐊᒻᒪᓗ ᓇᕐᓴᐅᑉ ᑕᓯᖓ. 

ᐅᐱᕐᖏᕕᒃ ᑕᕐᕋᕙᓯᓐᓂᐹᖅ ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓᓂ ᑕᒫᓂᓗ 

ᕿᓚᓗᒐᕐᓂᐊᕕᑐᖃᐅᑦᓱᓂ ᐊᑐᕐᑕᐅᓲᖑᖏᓐᓇᑐᖅ ᐃᓄᓐᓄᑦ. ᑕᒪᓐᓇ ᐊᐅᓚᑕᐅᓂᖓ 

ᐊᖏᔫᖕᖏᑐᖅ, ᑲᖐᒋᔭᐅᓪᓗᐊᕋᓂ ᐅᔭᕋᑦᑕᖃᕐᓱᓂ ᑲᑦᔮᓇᕐᑐᒥᒃ ᐊᑭᓐᓇᔮᖓ, ᐅᒥᐊᕐᑐᑐᓄᑦ 

ᐊᑐᕋᑦᓴᓯᐊᖑᑦᓱᓂ ᑲᓇᑕᐅᑉ ᒥᕐᖑᐃᓯᕐᕕᖏᑦᑕ ᐊᐅᓚᑦᓯᕕᒋᖕᖏᑕᖓ. ᓄᓇᕕᒻᒥᐅᑦ 

ᓄᓇᑦᓯᐊᕗᒻᒥᐅᓗ ᐃᓄᐃᑦ ᐱᓇᓱᐊᖃᑎᒌᕝᕕᒋᒍᓐᓇᑕᖓ ᐊᖑᓇᓱᐊᕐᕕᒋᓗᒍ ᕿᓚᓗᒐᕐᓂᒃ. ᑕᒪᓐᓇ 

ᓄᓇ ᐅᔭᕋᑦᑕᓕᒃ ᐊᐅᐸᕐᑐᐊᐱᓐᓂᒃ ᖃᐅᒪᔪᓂᒃ. ᐃᓄᐃᑦ ᐅᖄᕐᓯᒪᔪᑦ ᐅᐱᕐᖏᕕᓕᐊᕐᑎᓯᖃᑦᑕᓂᕐᒥᒃ 

ᐅᖃᕐᓱᑎᓪᓗ ᖃᓄᐃᓘᕐᑎᓯᖃᑦᑕᕋᔭᕐᒪᖔᕐᒥᒃ ᑕᒫᓂ. 



ᐊᐅᒡ ᒍᓯ 2018 v1.2 ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐ ᕕᖓ 

ᑑᕐᙰᑦ ᖃᕐᖃᖏᑦᑕ ᒥᕐᖑᐃᓯᕐᕕᖓ 

ᐊᓪᓚᖑᑎᕐᑕᐅᒋᐊᖕᖓᑐᑦ ᐊᐅᓚᑦᓯᒍᑎᑦᓭᑦ 

ᑲᖓᓚᕐᓯᐅᕕᐅᑉ ᑕᓯᖓ ᐃᓂᒋᔭᐅᔪᖅ ᖃᓯᒋᐊᓄᑦ. ᓄᓇᑦᓯᐊᕗᑦ ᑲᕙᒪᖓᑦ ᐊᒻᒪᓗ 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐱᓇᓱᐊᖃᑎᒌᒐᔭᕈᒪᑦᓱᑎᒃ ᖃᐅᔨᓴᕐᑎᓯᓗᑎᒃ ᖃᓯᒋᐊᑦ 

ᖃᑦᓯᐅᒪᖔᑕ ᑕᕆᐅᖑᖕᖏᑐᒦᑦᑐᑦ. ᑖᒃᑯᐊ ᖃᓯᒋᐊᑦ ᓴᐳᒻᒥᔭᐅᖁᓗᒋᑦ ᓇᔪᒐᖓᓗ ᑕᒪᓐᓇ 

ᐅᓇᑕᒡᒑᓯᒪᔭᕗᑦ ᓴᐳᒻᒥᔭᐅᔪᑦᓴᐅᑎᓪᓗᒍ ᒥᕝᕕᐅᖃᑦᑕᕋᔭᕐᓂᖓᓗ ᓄᕐᖃᑎᑕᐅᓯᒪᑦᓱᓂ. 

ᑌᒣᒐᓗᐊᕐᑎᓗᒍ, ᒥᕝᕕᐅᒍᓐᓇᕋᓗᐊᕐᓱᓂ ᖃᐅᔨᓴᕆᐊᕐᑐᑐᓄᑦ. 

ᓇᕐᓴᐅᑉ ᑕᓯᖓ ᓇᕐᓴᐅᑉ ᐃᓗᐃᓕᖓᓃᑦᓱᓂ ᐃᓄᐃᑦ ᐃᖃᓗᑉᐱᓂᐊᕐᕕᒋᓲᑐᖃᖓ. ᑕᒪᓐᓇ 

ᐱᖁᔭᖃᕋᑕᕐᑎᓇᒍ ᑭᓇᑐᐃᓐᓇᑯᓐᓄᑦ ᐃᖃᓗᓐᓂᐊᕕᐅᖃᑦᑕᓚᐅᔪᒻᒥᔪᖅ ᑌᒣᓐᓂᖓᓄᑦ ᑖᓐᓇ ᑕᓯᖅ 

ᓴᐳᒻᒥᔭᐅᓂᖃᕆᐊᖃᕐᑐᖅ ᐳᓛᕆᐊᕐᑐᑦ ᖃᐅᔨᒪᑦᓯᐊᖁᑦᓱᒋᑦ ᑕᒡᒐᓂ ᑕᓯᕐᒥ 

ᐃᖃᓗᓐᓂᐊᕈᓐᓇᖏᓐᓂᒥᓂᒃ ᕿᒫᓄᓪᓗ ᒥᓲᑦ ᖃᖓᑦᑕᔫᑦ ᑕᒡᒍᖓ ᒥᒍᓐᓇᕋᑎᒃ. 

ᐊᐅᓚᑦᓯᒍᑏᑦ ᑐᕌᒐᕆᒐᓱᐊᕐᑕᖏᑦ ᑕᕐᕋᕙᓯᒻᒦᑐᓄᑦ ᒥᕐᖑᐃᓯᕐᕕᒥ ᑑᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓂ 

 ᓂᐅᕐᕈᑐᑦ ᐅᐱᕐᖏᕕᒻᒦ ᑲᖓᓚᕐᓯᐅᕕᐅᓪᓗ ᑕᓯᖓᓂ ᐱᒻᒪᕆᐅᓂᖏᓐᓂᒃ ᐊᑑᑎᒐᔭᕐᑐᑦ

ᐃᒻᒥᒎᕐᑎᓗᒍ.

 ᓂᐅᕐᕈᑐᑦ ᐊᑑᑎᒍᓐᓇᑕᖏᑦ ᕿᒥᕐᕈᔭᐅᒐᔭᕐᑐᑦ ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᓐᓄᑦ,

ᒪᑭᕝᕕᒧᑦ ᓄᓇᑦᓯᐊᕗᒻᒥᐅᓗ ᑲᕙᒪᖓᓄᑦ.

 ᓇᕐᓴᐅᑉ ᑕᓯᖓ ᕿᒥᕐᕈᔭᐅᑎᑕᐅᓗᓂ ᐳᓛᕆᐊᕐᑐᓄᑦ ᑎᑎᕐᑕᐅᖃᑕᐅᔪᑦᓴᐅᓂᖓᓗ

ᐃᓱᒪᑦᓴᓯᐅᕈᑎᐅᓗᓂ

ᐱᒍᓐᓇᓯᒐᓱᐊᕐᑕᖓ 

 ᐅᐱᕐᖏᕕᐅᑉ ᓯᓚᑖᓂ ᕿᒥᕐᕈᔭᐅᖃᑦᑕᕋᔭᕐᑐᓂᒃ ᓄᐃᑦᓯᓗᑎᒃ

 ᐅᐱᕐᖏᕕᒻᒥ ᐳᓛᕆᐊᕐᑕᐅᒍᓐᓇᕋᔭᕐᑐᓂᒃ ᐱᖕᖑᑎᑦᓯᓗᑎᒃ

 ᑲᖓᓚᕐᓯᐅᕕᒻᒥ ᓄᑦᑎᑕᕈᓐᓇᑐᒥᒃ ᖃᐅᔨᓴᕐᕕᐅᒐᔭᕐᑐᒥᒃ ᐃᓂᓪᓓᓗᑎᒃ ᐸᕐᓇᓯᒪᐅᑏᑦ 

ᐊᖕᖏᕐᑕᐅᓯᒪᓕᑐᐊᕐᐸᑕ.

 ᓇᕐᓴᐅᑉ ᑕᓯᒐᓄᑦ ᐸᕐᓇᓯᒪᐅᑎᓕᐅᕐᓗᑎᒃ 2028-ᒧᑦ.

 ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᕐᑎᓗᒋᑦ ᑲᖓᓚᕐᓯᐅᕕᐅᑉ ᑕᓯᖓᓂ ᖃᐅᔨᓴᕋᔭᕐᑐᑦ 

ᐃᓗᕐᖁᓯᕐᒥᒃ ᓄᓇᖓᓂᓪᓗ ᐃᓂᓪᓚᑕᐅᒍᓐᓇᓗᑎᒃ ᐸᕐᓇᓯᒪᐅᑏᑦ ᐊᖏᕐᑕᐅᓯᒪᓕᕐᐸᑕ 

ᐊᕐᕌᒍᐃᑦ ᑕᓪᓕᒪᑦ ᐃᓗᐊᓂ. 

7.0 ᑎᑎᕐᑐᐃᓂᖅ 

ᑲᓇᑕᒥ ᒥᕐᖑᐃᓯᕐᕕᓕᕆᔩᑦ ᑎᑎᕐᑐᐃᓯᒪᒍᑎᖏᑦ ᐊᑐᑕᕐᐅᓲᑦ ᑲᓇᑕᓕᒫᒥ ᐅᓇᑕᒡᒑᕈᑎᐅᑦᓱᑎᒃ ᐱᓇᓱᐊᕐᑕᐅᒍᓐᓇᑐᓂᒃ 

ᒥᕐᖑᐃᓯᕐᕕᒥ ᑐᖕᖓᕕᒋᑦᓱᒍ ᓄᓇᖓ ᐃᓗᕐᖁᓯᕐᑎᒍᓪᓗ ᐱᓇᓱᐊᕐᕕᐅᓂᖓ ᓂᐅᕐᕈᖃᑦᑕᑐᓪᓗ ᖃᓄᐃᑦᑑᓂᖏᑦ 

ᐊᑯᓃᕐᑐᒥᒃ ᐊᑑᑎᒍᓐᓇᑐᑦᓴᓕᐊᕆᑦᓱᒍ. ᑎᑎᕐᑐᐃᓂᖅ ᐊᐅᓚᑦᓯᒍᓯᐅᔪᖅ ᓴᐳᒻᒥᒍᑎᐅᒐᓱᐊᕐᓱᓂ ᒥᕐᖑᐃᓯᕐᕕᐅᑉ 

ᓯᕗᓂᑦᓴᓕᐅᕈᑎᖏᓐᓂᒃ ᐃᑲᔪᕐᓯᒍᑎᐅᑦᓱᓂᓗ. ᓄᓇᖕᖑᐊᓂᒃ, ᑐᑭᓯᓇᕐᑎᓯᒍᑎᐅᑦᓱᓂᓗ ᓀᓪᓕᑎᕐᓯᒪᔫᑎᓪᓗᒍ 

ᒥᕐᖑᐃᓯᕐᕕᐅᑉ ᐊᐅᓚᑕᐅᒍᑎᖏᓐᓂᒃ. 



  

  

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᑦ ᐃᑲᔪᕐᓯᒪᒐᓱᐊᖏᓐᓇᖃᑦᑕᑐᑦ ᓂᐅᕐᕈᑐᑦ ᐊᓕᐊᓇᕐᑐᓂᒃ 

ᐊᑑᑎᖁᑦᓱᒋᑦ, ᕿᒥᕐᕈᓗᑎᒃ ᐃᓕᑦᓯᓗᑎᓪᓗ ᒥᕐᖑᐃᓯᕐᕕᒥᒃ ᐃᓄᐃᓪᓗ ᐃᓅᒍᓯᖓᓂᒃ ᓄᓇᒥᓂ. 

ᒥᕐᖑᐃᓯᕐᕕᐅᑉ ᑎᑎᕐᑕᐅᓯᒪᓂᖓ ᑕᒪᑐᒥᖓ ᓴᕐᕿᔮᕐᑎᓯᔪᖅ ᑐᑭᒧᐊᒍᑎᐅᑦᓱᓂᓪᓗ ᑐᖕᖓᕕᖃᕐᓂᒧᑦ 

ᐊᖏᖃᑎᒌᒍᑎᓂ, ᐊᐅᓚᑦᓯᒍᑎᐅᓂᐊᕐᓗᓂ ᓂᐅᕐᕈᑐᓂᒃ ᓴᐳᒻᒥᒍᑎᐅᓗᓂᓗ ᐃᓗᕐᖁᓯᕐᒨᓕᖓᔪᓂᒃ 

ᓄᓇᖓᓂᓪᓗ ᐃᕐᖃᐅᒪᓇᑦᓯᐊᖁᓪᓗᒋᑦ ᐊᑐᕐᓂᖃᕐᓗᑎᒃ ᓄᓇᖓᓗ ᓱᕐᕃᑑᑦᓯᐊᖁᓪᓗᒍ ᐃᓄᐃᓪᓗ 

ᐃᓗᕐᖁᓯᕐᒥᓂᒃ ᐊᑑᑎᒍᓐᓇᓯᐊᖁᓪᓗᒋᑦ (ᐊᖑᓇᓱᐊᕈᓐᓇᓗᑎᒃ, ᒪᙯᒍᓐᓇᓗᑎᒃ, ᐊᓯᖏᓐᓂᓗ) 

ᒥᕐᖑᐃᓯᕐᕕᒥ. ᒥᕐᖑᐃᓯᕐᕕᐅᑉ ᑎᑎᕐᑐᑕᐅᓯᒪᓂᖓ ᓛᐸᑐᐊᒥᐅᑦ ᓄᓇᕕᒻᒥᐅᓗ ᐃᓄᐃᑦ 

ᐱᒍᓐᓇᐅᑎᖏᓐᓂᒃ ᓴᕐᑯᓯᒍᑎᐅᖕᖏᑐᖅ ᐊᖏᖃᑎᒌᒍᑎᐅᓯᒪᔪᓂ ᓄᓇᑖᕐᓂᒧᑦ ᐊᖏᖃᑎᒌᒍᑎᓂ 

ᐊᒻᒪᓗ/ᐅᕝᕙᓗᓗᓐᓃᑦ ᐱᓂᐊᕐᓂᕋᕐᓂᒧᑦ ᐊᖏᖃᑎᒌᒍᑎᐅᓯᒪᔪᓂ. 

 

ᓄᓇᐅᑉ ᑎᑎᕐᑕᐅᓯᒪᓂᖓ ᒪᕐᕈᒦᑦᑐᖅ - ᓄᓇ ᑎᑎᕐᑕᐅᓯᒪᔪᖅ ᐃᓂᓪᓚᕆᓂᕋᕐᓱᒍ ᒥᕐᖑᐃᓯᕐᕕᒥ. ᑕᒡᒐᓂ 

ᑎᑎᕐᑕᐅᓯᒪᔪᒥ ᒥᕐᖑᐃᓯᕐᕕᓕᒫᑦᓯᐊᑲᓴᐅᔪᖅ ᓂᐅᕐᕈᑐᓪᓗ ᐊᑑᑎᒍᓐᓇᑕᖏᑦ ᑕᑯᑦᓯᐊᖁᑦᓱᒋᑦ 

ᓇᒻᒥᓂᖅ ᓄᓇᖓᓂ ᐃᓗᕐᖁᓯᕐᑎᒍᓪᓗ ᐱᓇᓱᐊᕐᕕᐅᓂᕆᓲᖓᓂᒃ ᑑᕐᙰᑦ ᖃᕐᖃᓱᐊᖏᑦᑕ 

ᓯᓚᕐᕿᔮᕐᕕᖓᓂ, ᐃᓱᕐᕉᑎᑕᖃᓪᓗᐊᖏᑦᑐᒥ. ᐊᖏᔫᖕᖏᒥᔪᖅ ᓄᓇᐅᑉ ᐊᕕᑦᑐᓯᒪᓂᖓ ᐱᖓᓱᒦᑦᑐᖅ 

- ᓄᓇ ᓱᕐᕃᑐᖅ ᐅᓇᑕᒡᒑᑕᐅᓯᒪᔪᖅ ᐊᒡᒋᒋᐊᒥ ᓂᐅᕐᕈᑐᑦ ᑐᑦᑕᕕᒋᒍᓐᓇᒥᔭᖓ ᐃᓗᕐᖁᓯᕐᒥᒃ 

ᕿᒥᕐᕈᒋᐊᕐᑐᕕᒋᓗᒍ ᐱᒋᐊᕐᕕᐅᒍᓐᓇᓱᓂᓗ ᐅᓪᓗᐃᓈᕐᓗᑎᒃ ᖃᕐᖃᓄᑦ ᒪᔪᕋᓚᖓᔪᓄᑦ. 

 

ᒥᕐᖑᐃᓯᕐᕕᐅᑉ ᓄᓇᖓ ᐃᓗᕐᖁᓯᕐᒥᓗ ᐱᑕᖃᕐᓂᖓ ᑐᑭᓯᔭᐅᕙᓪᓕᐊᓂᖓᒍᑦ, ᑎᑎᕐᑐᐃᓯᒪᒍᑏᑦ 

ᐊᒻᒪᓗ /ᐅᕝᕙᓗᓗᓐᓃᑦ ᓄᓇᐅᑉ ᓴᐳᒻᒥᔭᐅᔪᑦᓴᐅᓂᖓ ᐃᓱᒪᑦᓴᓯᐅᕈᑎᐅᖏᓐᓇᖃᑦᑕᓂᐊᕐᑐᖅ 

ᐊᐅᓚᑦᓯᔨᐅᖃᑎᒌᑦᑐᑦ ᑲᑎᖕᖓᔨᖏᓐᓄᑦ. ᐊᐅᓚᑕᐅᔪᖅ ᓄᓇ ᐅᓇᑕᒡᒑᑕᐅᓯᒪᔪᖅ 

ᐊᑐᓕᕐᑎᑕᐅᓂᖓᓂ ᐸᕐᓇᓯᒪᐅᑏᑦ ᑭᓯᐊᒐᑐᐊᖑᕙᓪᓗᓂᐊᕐᑐᖅ ᑎᑎᕐᑕᐅᓯᒪᔪᑦ ᓄᓇᖕᖑᐊᒥ. 

 

ᒥᕐᖑᐃᓯᕐᕕᒨᕈᓐᓇᓂᖅ 

ᑑᕐᙰᑦ ᖃᕐᖃᓱᐊᖏᑦᑕ ᓯᓚᕐᕿᔮᕐᕕᖓ ᖃᓂᖕᖏᑐᒦᑦᑐᖅ ᑕᕐᕋᒦᑦᓱᓂ ᐅᐸᐅᑎᑐᐃᓐᓇᕈᓐᓇᓇᕋᓂ. 

ᐅᐱᕐᖔᒥ ᖃᖓᑦᑕᔫᒃᑯᑦ ᐅᒥᐊᒃᑯᓘᓐᓃᑦ ᐅᐸᑦᑕᐅᒍᓐᓇᑐᖅ ᑰᔅ ᐯᒥᑦ, ᓛᐸᑐᐊᒥᑦ ᐅᕝᕙᓗᓗᓐᓃᑦ 

ᑰᑦᔪᐊᒥᑦ, ᓄᓇᕕᒻᒥᑦ. ᐃᓄᐃᑦ ᐅᑭᐅᒃᑯᑦ ᓯᑭᑑᕐᓱᑎᒃ ᒥᕐᖑᐃᓯᕐᕕᓕᐊᓲᑦ. ᑲᓇᑕᐅᑉ 

ᒥᕐᖑᐃᓯᕐᕕᓕᕆᔨᖏᑦᑕ ᐊᐅᓚᑦᓯᔨᖏᑦ ᒥᖃᑦᑕᕈᓐᓇᐅᑎᓂᒃ ᖃᖓᑦᑕᔫᓄᑦ ᐊᓚᑦᓯᔨᐅᔪᑦ ᓂᐅᕐᕈᑐᑦ 

ᓄᓇ ᐃᓗᕐᖁᓯᕐᒨᓕᖓᔪᓪᓗ ᒥᕐᖑᓯᐃᕐᕕᒥ ᓴᐳᒻᒥᔭᐅᑦᓯᐊᖁᑦᓱᒋᑦ. 

8.0 ᐊᕙᑎᐅᑉ ᖃᐅᔨᓴᕐᑕᐅᒍᑎᑦᓴᖏᑦ ᓀᓪᓕᑎᕐᓯᒪᔪᑦ 
 
ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑦ ᑲᒪᔨᐅᒋᐊᖃᕐᑐᑦ ᖃᐅᔨᓴᕐᑕᐅᓂᖓᓂᒃ ᓱᕐᕃᒍᑎᐅᑐᐃᓐᓇᕆᐊᓕᓐᓂᓗ  ᓄᓇᒥᒃ 

ᐱᕈᕐᑐᖏᓐᓂᒃ ᐃᒪᖓᓂᓪᓗ ᐃᓗᕐᖁᓯᕐᒨᓕᖓᔪᓂᓪᓗ. ᒪᓕᒉᑦ ᑲᕙᒪᓂ ᐊᕙᑎᒥᒃ ᖃᐅᔨᓴᕐᓂᒧᑦ, ᐸᕐᓇᓯᒪᒍᑏᑦ 

ᐱᓇᓱᐊᕐᑎᓯᒍᑏᓪᓗ ᐊᑐᐃᓐᓴᕈᕐᑕᐅᓯᒪᔪᑦ ᑲᓇᑕᐅᑉ ᐊᕙᑎᓕᕆᓂᕐᒥᒃ ᖃᐅᔨᓴᕐᑎᖏᓐᓄᑦ ᐸᕐᓇᓯᒪᔪᓕᒫᓂᒃ 

ᒪᓕᒐᓕᒫᓂᒃ ᑲᕙᒪᑐᖃᒃᑯᑦ ᐅᖃᕐᕕᒪᕆᖓᓅᕆᓲᑦ ᒥᓂᔅᑕᒧᓪᓘᓃᑦ ᐊᖏᕐᑕᐅᔪᑦᓴᐅᑎᓪᓗᒋᑦ ᐱᐅᔪᓂᒃ 

ᐱᐅᖕᖏᑐᓂᓪᓘᓃᑦ ᓱᕐᕃᓂᖃᕐᓂᐊᕋᓗᐊᕐᐸᑕ ᐊᕙᑎᒥᒃ. 

 

ᐸᕐᓇᓯᒪᐅᑏᑦ ᐊᕙᑎᓕᕆᓂᕐᒧᑦ ᖃᐅᔨᓴᕈᑏᑦ ᑖᒃᑯᐊ ᐊᐅᓚᑦᓯᒍᑎᑦᓭᑦ ᐸᕐᓇᑕᐅᑎᓪᓗᒋᑦ ᐱᓇᓱᐊᕐᑕᐅᓯᒪᔪᑦ 

ᑖᒃᑯᐊᓗ ᖃᐅᔨᓴᕈᑎᕕᓃᑦ ᒪᓕᑦᓱᒋᑦ ᐋᕐᕿᒋᐊᕆᐊᓖᑦ ᐋᕐᕿᑕᐅᓯᒪᑦᓱᑎᒃ. ᐅᑯᐊ ᓀᓪᓕᑎᕐᓯᒪᔫᑎᓪᓗᒍ ᐊᕙᑎᒥᒃ 

ᖃᐅᔨᓴᕈᑎᐅᓯᒪᔪᑦ: 

 

ᓃᓪᓕᑎᕐᓯᒪᔫᑎᓪᓗᒍ ᑐᑭᓯᑎᑦᓯᒍᑏᑦ ᐊᕙᑎᐅᑉ ᖃᐅᔨᓴᕐᑕᐅᒍᑎᖏᓐᓂᒃ 

(ᑭᖑᓪᓕᐹᓃ ᐸᕐᓇᓯᒪᒍᑎᓂ ᐃᓚᒋᔭᐅᓛᕐᑐᑦ) 

